
ТЭЭВРИЙН ЦАГДААГИЙН АЛБАНААС 2018 ОНЫ 03 ДУГААР УЛИРАЛД  
 ХИЙЖ ГҮЙЦЭТГЭСЭН АЖЛЫН ТАЙЛАН  

 
Нэг. Удирдлага, зохион байгуулалтын талаар: 

 

 
 
1.1  Байгууллагын даргын зөвлөлийн хурлаар хэлэлцсэн асуудал, тушаалын 

тоо:  
 
Тээврийн цагдаагийн алба /Замын цагдаагийн алба/-ны даргын зөвлөлийн XIV-XVI, I 

хурлуудаар цэргийн байнгын тэтгэвэрт гаргах 7, ХЗДХЯ-ны шагналаар шагнуулах 2, ЦЕГ-ын 
шагналаар шагнуулах  2, Замын цагдаагийн алба дотроо дэвшин томилогдох 1, цагдаагийн өөр 
анги байгууллагаас шилжин томилогдох 1, Нутаг дэвсгэр хариуцсан цагдаагийн байгууллагын 
томилгоо  3, Хүнийн нөөцийн томилгооны 15, нийт 31 алба хаагчийн танилцуулгыг бэлтгэж 
хэлэлцүүлэн шийдвэрийг гаргуулан Цагдаагийн ерөнхий газрын  Хүний нөөц, сургалтын хэлтэст  
материалыг хүргүүлсэн.  

Ардын хувьсгалын болон Цагдаагийн байгууллагын 97 жилийн ойг тохиолдуулан Замын 
цагдаагийн албанаас ХЗДХЯ-ны шагнал “Цагдаагийн алдар” тэмдгээр 1, “Хүндэт жуух” бичгээр 
1, ЦЕГ-ын шагнал “Цагдаагийн гавьяа” тэмдгээр 15, “Хүндэт жуух” бичгээр 18, Замын цагдаагийн 
албаны “Баярын бичиг”-ээр 29, “Албаны төлөө-1, 2, 3” медалиар 134 алба хаагчийг тус тус 
шагнасан байна. 

Хугацааны цагдаагийн хурандаа цолоор 1, хугацааны өмнөх цагдаагийн хурандаа 
цолоор 1, цагдаагийн дэд хурандаа цолоор  2, цагдаагийн хошууч цолоор 17, цагдаагийн ахмад 
цолоор 1, цагдаагийн ахлах дэслэгч цолоор 2, цагдаагийн дэслэгч цолоор 14, зэрэг дэв дээгүүр 
цагдаагийн дэд хурандаа цолоор 1, цагдаагийн хошууч 3 алба хаагч мөн хугацааны цагдаагийн 
ахлах ахлагч цолоор 6, цагдаагийн ахлагч 6 алба хаагч олгогдсон байна.  

  
1.2 Байгууллагын үйл ажиллагаа, түүнийг сайжруулах чиглэлээр зохион 

байгуулсан ажил, арга хэмжээ: 
 
Албаны үйл ажиллагааны төлөвлөгөөний биелэлтийг улирал, хагас жилээр нэгтгэн 

дүгнэж, хэрэгжилтийн үнэлгээг ”Цагдаагийн байгууллагын хяналт-шинжилгээ, үнэлгээ хийх /код 
110/ журам”, Засгийн газрын 2017 оны 89 дүгээр тогтоолоор баталсан “Бодлогын баримт 
бичгийн хэрэгжилт болон захиргааны байгууллагын үйл ажиллагаанд хяналт-шинжилгээ, 
үнэлгээ хийх нийтлэг журам”-ын 6.2-т зааснаар хувь үнэлгээг тооцож, 2018 оны 1 дүгээр 
улирлын байдлаар нийт 48 ажил, арга хэмжээ төлөвлөн хэрэгжүүлсэн. Биелэлт 84 хувийн 
дундажтай дүгнэгдсэн.  

2018 оны 2 дугаар улирал буюу эхний хагас жилийн байдлаар нийт 69 ажил, арга хэмжээ 
төлөвлөн хэрэгжүүлснээс биелэлт 78.4 хувийн дундажтай дүгнэгдсэн.   

Тус албаны даргын зөвлөлийн хурлаар хэлэлцэх асуудлын төлөвлөгөөнд тусгагдсаны 
дагуу Замын цагдаагийн албаны үйл ажиллагааны төлөвлөгөөний биелэлтийн явц байдлын 
талаар 2018.07.06-ны өдөр албаны даргын зөвлөлийн хуралд танилцуулж, хэлэлцүүлсэн. Эхний 
хагас жилийн байдлаар нийт 69 ажил, арга хэмжээ төлөвлөн хэрэгжүүлснээс биелэлт 78.4 
хувийн дундажтай дүгнэгдсэн. 

Үйл ажиллагааны төлөвлөгөөний биелэлтийн явц байдал нь 60 буюу түүнээс  доош 
үнэлэгдсэн, хэрэгжилт нь хангалтгүй байгаа ажил арга хэмжээнүүдийг хариуцсан нэгж, албан 
тушаалтнуудад хэрэгжилтийг эрчимжүүлэн, эргэж мэдээлэх чиглэл өгсний дагуу тодорхой ажил, 
арга хэмжээ зохион байгуулж, биелэлт, үр дүнг тооцон ажиллаж байна.   

Тус албаны төв байрыг шинэчлэн барихтай холбоотойгоор шинээр барих оффисын 
бүдүүвч зураг, холбогдох танилцуулгыг ЦЕГ-ын даргад 2018.08.21-ний өдрийн 14/2954 
дугаартай албан бичгээр хүргүүлсэн болно. 

Цагдаа, дотоодын цэргийн байгууллагаас 2018 онд дэвшүүлсэн  зорилтын хэрэгжилт, явц 
байдалд үнэлэлт, дүгнэлт өгөх, цаашид тус албанаас авч хэрэгжүүлэх ажил арга хэмжээний 
чиглэлийг тодорхойлох зорилгоор Нийслэлийн дүүргүүд дэх замын цагдаагийн хэлтэс, төв 
байрны нийт 342 алба хаагчдыг хамруулан санал асуулгыг авч дүнг нэгтгэн ажиллаж байна.  

Хууль зүйн сайд, Дэд бүтцийн хөгжлийн сайдын 2000 онд хамтран баталсан 107/74 тоот 
тушаалын 2.2 дахь хэсэг “Монгол Улсын Ерөнхийлөгч, Улсын Их Хурлын дарга, Ерөнхий сайдын 
өдөр тутмын замын хамгаалалтад Нийслэлд тус бүр нэг автомашин, орон нутагт томилолтоор 
явж ажиллахад туулах чадвар сайтай нэг автомашин, гадаадын зочин, төлөөлөгчийн замын 
хамгаалалтад нэг автомашин тогтмол ажиллуулна” 3.2 дахь  хэсэг “Хамгаалалтын автомашиныг 
хоёр жил тутам Цагдаагийн ерөнхий газрын саналыг үндэслэн Засгийн газрын хөрөнгөөр 
шинэчлэн солих...” гэсний дагуу Монгол Улсын засгийн газрын 2018 оны 06 дугаар сарын 13-ны 
өдрийн хуралдааны шийдвэрээр хөтөч автомашин шинэчлэх тогтоол гарсантай холбогдуулан 
ханган нийлүүлэгч “Таван богд” ХХК-аас Цагдаагийн ерөнхий газрын автобаазад хүлээлгэн 
өгсөн тусгай тоноглол бүхий 4 ширхэг Вольксваген Пассат маркийн автомашиныг 2018 оны 08 
дугаар сарын 03-ны өдөр хүлээн авч хамгаалалтын үйл ажиллагаандаа ашиглаж байна.  

Тус албаны бүтэц, зохион байгуулалт өөрчлөгдөж, Тээврийн цагдаагийн алба 
байгуулагдсантай холбогдуулан 2018 оны 09 дүгээр сарын 06-ны өдөр зохион байгуулагдсан 
даргын зөвлөлийн 01 дүгээр хуралдаанаар шинээр хэрэглэх таних тэмдгийн загвар, тайлбарыг 
хэлэлцэж, Цагдаагийн байгууллагын үйл ажиллагааны журам “Туг хэрэглэх” /код-123/-ын 123.5.5 
дахь хэсэгт заасны дагуу ЦЕГ-ын даргын 2018 оны 09 дүгээр сарын 27-ны өдрийн А/241 дүгээр 
тушаалаар батлуулан үйл ажиллагаандаа ашиглан ажиллаж байна.   

 
1.3 Эрх зүйн шинэтгэлийн хүрээнд хийсэн ажил, арга хэмжээ:  
 
Монгол Улсын Засгийн газрын 2018 оны 148 дугаар тогтоолоор шийтгэлийн хуудас 

/маягт-3, маягт-4/-ны загварыг баталсантай холбогдуулан Хууль зүйн сайдын 2015 оны А/188 
тоот тушаалаар баталсан “Бэлэн бус хэлбэрээр торгууль оногдуулах журам”-д нэмэлт, 
өөрчлөлт оруулах төслийг боловсруулж, 14/2432 дугаар албан бичгээр, “Шүүхийн 
шинжилгээний тухай хуулийн шинэчилсэн найруулгын төсөл”-д тусгах саналыг 2018 оны 07 
дугаар сарын 02-ны өдрийн 14/2445 дугаар албан бичгээр Цагдаагийн ерөнхий газрын Хуулийн 
хэлтэст тус тус хүргүүлсэн. 

Нийслэлийн Засаг даргын тамгын газраас тус албанд олон нийтийн цагдаа ажиллуулах 
шийдвэр гарсантай холбогдуулан олон нийтийн цагдаа нарыг хувийн дугаартай болгох 
зорилгоор Цагдаагийн ерөнхий газрын даргын 2017 оны А/121 дүгээр тушаалаар баталсан 
“Олон нийтийн цагдаагийн таних тэмдэг, хөдөлмөрийн аюулгүй байдлын тусгай хувцас хэрэглэх 
журам”-д нэмэлт өөрчлөлт оруулах чиглэлээр саналыг Хуулийн хэлтэст 2018 оны 07 дугаар 
сарын 04-ний өдрийн 14-2/2494 дугаар албан бичгээр хүргүүлсэн. 

Эрүүгийн болон Эрүүгийн хэрэг хянан шийдвэрлэх тухай, Зөрчлийн болон Зөрчил шалган 
шийдвэрлэх тухай хууль, Замын хөдөлгөөний аюулгүй байдлын тухай болон холбогдох бусад 
хуулиудад нэмэлт, өөрчлөлт оруулах тухай хуулийн төсөлтэй танилцаж, саналыг 2018 оны 07 
дугаар сарын 05-ны өдөр 14/2525 дугаар албан бичгээр Цагдаагийн ерөнхий газрын Хуулийн 
хэлтэст хүргүүлсэн. 

Монгол Улсын Засгийн газрын 2015 оны 105 дугаар тогтоолоор байгуулагдсан “Бүх 
нийтийн эрх зүйн боловсролыг дээшлүүлэх үндэсний хөтөлбөр”-ийг хэрэгжүүлэх үүрэг бүхий 
үндэсний зөвлөлөөс өгсөн үүргийн дагуу www.khutuch.mn цахим хуудсанд байршуулах 
мэдээллийг боловсруулж, 2018 оны 07 дугаар сарын 09-ний өдөр 14/2557 дугаар албан бичгээр 
Цагдаагийн ерөнхий газрын Захиргааны удирдлагын газарт хүргүүлсэн.  

Албаны үйл ажиллагаатай холбоотой шинээр гаргасан хууль тогтоомж, дүрэм, журам, 
заавраар 15*10 см хэмжээтэй 1500 ширхэг гарын авлагын эхийг бэлтгэн, хэвлүүлж, харьяа нэгж, 
орон нутгийн цагдаагийн байгууллагуудад хуваарилан үйл ажиллагаандаа ашиглаж байна.   

Тус албанд санал авахаар ирүүлсэн “Монгол Улсад Хүний эрхийг хангах үндэсний 
хөтөлбөр”-ийг хэрэгжүүлэх 2018-2020 оны үйл ажиллагааны төлөвлөгөөний төслийг хүлээн авч 
танилцаад төслийн 2.2.4.10 дахь хэсэгт заасны дагуу хэрэгжүүлэх ажил арга хэмжээнд “Хот 
хоорондын нийтийн тээврийн үйлчилгээгээр зорчиж байгаа” гэснийг “Хот хоорондын замд 
зорчиж байгаа” гэж өөрчлөх санал боловсруулж, Цагдаагийн ерөнхий газрын Төлөвлөлт, зохион 
байгуулалтын хэлтэст хүргүүлсэн.   

Монгол Улсын Засгийн газрын 2018 оны 08 дугаар сарын 08-ны өдрийн 239 дүгээр 
тогтоолоор Замын хөдөлгөөний дүрмийг шинэчлэн баталсантай холбоотойгоор иргэд, олон 
нийтэд сурталчлах, алба хаагчдад сургалт хийх төлөвлөгөөг боловсруулж, холбогдох 
нэгжүүдээс саналыг авч нэгтгэн, албаны даргаар хянуулж, ЦЕГ-ын дэд бөгөөд Нийслэлийн 
цагдаагийн газрын даргаар батлуулсан болно. 

Дээрх ажлын хүрээнд иргэд замын хөдөлгөөнд оролцогчдод шинэчлэн батлагдсан 
замын хөдөлгөөний дүрмийг сурталчлах ажлыг өргөн цар хүрээтэйгээр улсын хэмжээнд зохион 
байгуулах бөгөөд  эхний ээлжид Замын цагдаагийн албаны алба хаагчдад 8 удаа, тус бүр 2 
цагийн сургалт зохион байгуулж, нийт 485 алба хаагчийг хамруулаад байна.  

Цагдаагийн ерөнхий газрын даргын 2018 оны А/208 дугаар тушаалаар Тээврийн 
цагдаагийн албыг байгуулсантай холбогдуулан 130 алба хаагчийн албан тушаал /ажлын байр/-
ны тодорхойлолтыг төслийг боловсруулан ажиллаж байна. 

Мөн Тээврийн цагдаагийн албаны дотоод журмын төслийг боловсруулан мэргэжлийн 
зөвлөлөөр хэлэлцүүлж, албаны даргын зөвлөлийн хуралд танилцуулан албаны даргын 
тушаалаар батлан мөрдүүлэхээр шийдвэр гаргуулсан.  

2018 оны 11 дүгээр сараас мөрдөгдөж эхлэх Замын хөдөлгөөний дүрмийн шинэчилсэн 
найруулгыг сурталчлах, алба хаагчдад орох сургалтыг Цагдаа, дотоодын цэргийн нэгдсэн 
сургалтын төвтэй хамтран зохион байгуулж ажилласан.   

Шинжлэх ухаан, технологийн тухай хуульд нэмэлт өөрчлөлт оруулах тухай хуулийн 
төсөлд оруулах саналаа боловсруулан Цагдаагийн ерөнхий газрын Хуулийн хэлтэст хүргүүлсэн.  

 
1.5 Төрийн болон төрийн бус байгууллагатай хамтран ажилласан тухай /гэрээ, 

санамж бичиг байгуулсан, хамтран ажилласан байдлын талаарх мэдээлэл/   
 
Үндэсний их баяр наадмыг тохиолдуулан Хан-Уул дүүрэг Төв цэнгэлдэх хүрээлэн, 

Сонгинохайрхан дүүрэг Хүй долоон худаг орчмын замын хөдөлгөөн зохион байгуулалтыг 
өөрчлөхөд шаардлагатай тэмдэг, тэмдэглэлийн судалгааг гаргаж, Улаанбаатар хотын ерөнхий 
менежерт 2018 оны 06 дугаар сарын 29-ний өдөр 14-5/2413 албан бичгээр хүргүүлж, Хүй 7 худаг 
орчимд 97, Төв цэнгэлдэх хүрээлэнд орчимд 58 ширхэг тэмдгийг стандартын дагуу 
байрлуулахад хяналт тавин ажилласан.     

Нийслэлийн авто замын хөгжлийн газартай хамтран зам засвар, арчлалтын тусгай 
зөвшөөрөл бүхий иргэн, аж ахуйн нэгжийн үйл ажиллагаанд хяналт тавих, хөдөлгөөний аюулгүй 
байдлыг хангах /Авто замын сэтэлгээ, сүвэлгээ, өргөтгөл шинэчлэлт, заадас, нөхөөс/ чиглэлээр 
ажиллаж байна. Тухайлбал, СХД-ийн нутаг Толгойт-Орбит салах уулзвараас Орбит-Баянголын 
уулзвар /Хүнс трейд-ийн урд уулзвар/ хүртэлх 1.7 км авто замын их засварын  ажилд замын 
хөдөлгөөний аюулгүй байдлыг хангуулан ажиллаж байна.   

Хан-Уул дүүргийн нутаг Яармагийн гүүр болон тус албаны баруун урд уулзварт давхар 
зам баригдаж байгаатай холбогдуулан замын хөдөлгөөний аюулгүй байдлыг хангуулан хяналт 
тавин ажилласан.  

Улсын хэмжээнд замын хөдөлгөөн зохион байгуулалт, хөдөлгөөн зохицуулах техник 
хэрэгслийг сайжруулах, мэргэжлийн туслалцаа үзүүлэх зорилгоор тус албанаас Дундговь, 
Сүхбаатар аймагт ажиллаж, тухайн нутаг дэвсгэрийн хөдөлгөөн зохион байгуулалт, тавигдах 
тэмдэг, тэмдэглэлийн судалгаа, аймгийн төвийн хөдөлгөөн зохион байгуулалтыг өөрчлөх санал 
боловсруулж, аймгийн Иргэдийн төлөөлөгчдийн хурал, Засаг даргын тамгын газарт хүргүүлсэн.    

Монгол Улсын хүүхдийн эрхийн тухай хууль, Хүүхэд хамгааллын  тухай хууль, 
Нийслэлийн Засаг даргын 2016-2020 оны үйл ажиллагааны хөтөлбөр, Нийслэлийн Иргэдийн 
Төлөөлөгчдийн хурлын Тэргүүлэгчдийн 103 дугаар тогтоол, “Хүүхдийг болзошгүй эрсдэлд 
өртөхөөс сэргийлэх талаар авах арга хэмжээний тухай” Нийслэлийн Засаг даргын 2018 оны 02 
дугаар албан даалгаварын хэрэгжилтийг хангах зорилгоор Нийслэлийн Хүүхэд, гэр бүлийн 
хөгжлийн газар нь Замын цагдаагийн албатай хамтран “Анхаарал хариуцлага-Эрсдэлгүй орчин” 

хэсэгчилсэн арга хэмжээг 2018 оны 07 дугаар сарын 01-нээс 08 дугаар сарын 15-ны хооронд 
нийслэлийн 7 дүүргийн нутаг дэвсгэрт зохион байгуулан ажилласан.  

Уг арга хүрээнд Нийслэл хотоос хөдөө орон нутаг руу гарч буй замуудын байнгын 
хяналтын цэг, постууд дээр харьяа дүүргийн Хүүхэд, гэр бүл хөгжлийн төвийн алба хаагч нартай 
хамтран хүүхдийг осол гэмтлээс урьдчилан сэргийлэх анхааруулга, эцэг эх асран хамгаалагч 
нарт дадал, мэдлэгийг олгох, тээврийн хэрэгсэлд хүүхдийг буруу тээвэрлэж байгаа зөрчлийг 
таслан зогсоох чиглэлээр яриа таниулгыг жолооч нарт 16000 ширхэг  хүүхдийн аюулгүйн дүрэм, 
гарын авлага тараан ажилласан байна. 

Тус албанаас 2018 оны 09 дүгээр сарын 06-ны өдөр зам тээврийн осол хэрэг давтагдан 
гардаг /хар цэг/ газруудад тэмдэг тэмдэглэл, мэдээллийн самбар тавих тухай “Мастер роуд” 
ХХК-тай гэрээ байгуулан хамтран ажиллаж байна. 

Цаг улирлын нөхцөл байдалтай холбогдуулан тус албанаас ЦЕГ-ын Урьдчилан 
сэргийлэх хэлтэс, МУ-д ГХУСАЗЗ-тэй хамтран Засгийн газрын 2012 оны 146 дугаар тогтоолоор 
баталсан “Замын хөдөлгөөний аюулгүй байдлыг хангах үндэсний стратеги /2012-2020 он/”-ийг 
хэрэгжүүлэх үйл ажиллагааны төлөвлөгөөний хэрэгжилтийг хангах, орон нутгийн замд үйлдэгдэх 
зам тээврийн хэрэг, осол, зөрчлөөс урьдчилан сэргийлэх, иргэдийн эрх зүйн мэдлэгийг 
дээшлүүлэх, цагдаагийн байгууллагаас явуулж буй ажил, арга хэмжээг иргэд, олон нийтэд 
сурталчлах зорилгоор 06 сарын 20-ны өдрөөс 10 сарын 01-ний өдрийг хүртэлх “Орон нутгийн 
зам-хөдөлгөөний соёл-2018” аяныг зохион байгуулах ажлын төлөвлөгөөг ЦЕГ-ын Урьдчилан 
сэргийлэх хэлтэстэй хамтран боловсруулж,  ЦЕГ-ын тэргүүн дэд, ГХУСАЗЗ-ийн ажлын албаны 
дарга нараар батлуулан, албаны даргын үүрэг, ажлын чиглэлийн хамт нутаг дэвсгэр хариуцсан 
цагдаагийн байгууллагад 06 сарын 12-ны өдрийн 14/2175 дугаар албан бичгээр хүргүүлж, аяныг 
эхлүүлсэн.   

Мөн дээрх аяны хүрээнд тус албанаас намрын ургац хураалт, хадлан тэжээл 
тээвэрлэлтийн үеийн замын хөдөлгөөний аюулгүй байдлыг хангах, зам тээврийн осол, гэмт 
хэргийг бууруулах түүнээс урьдчилан сэргийлэх, замын хөдөлгөөний аюулгүй байдлын тухай 
хууль, тогтоомжийн хэрэгжилтийг хангуулах зорилгоор Хүнс, Хөдөө аж ахуй, Хөнгөн үйлдвэрийн 
яамтай хамтран “Ургац-2018” нэгдсэн арга хэмжээг 09 сарын 05-наас 10 сарын 05-ны өдрүүдэд 
зохион байгуулахаар мөн яам Цагдаагийн ерөнхий газрын хамтран баталсан удирдамжийн 
дагуу арга хэмжээний хяналт, шалгалт, хөдөлгөөнт эргүүл ажиллуулах хуваарь, төлөвлөгөөг 09 
сарын 03-ны өдөр албаны даргаар батлуулж, ажлын чиглэлийн хамт нутаг дэвсгэр хариуцсан 
цагдаагийн байгууллагын дарга нарт 09 сарын 05-ны өдрийн 14/2-09 албан бичгээр хүргүүлэв. 

Газар тариалангийн бүс нутаг болох Төв, Сэлэнгэ, Орхон, Архангай, Өвөрхангай, Хэнтий, 
Сүхбаатар, Дорнод аймгуудад ажиллах хөдөлгөөнт эргүүлийн хяналтын цэгүүдийг дээрх 
удирдамжаар баталж, бусад аймаг, орон нутгийг шаардлагатай газар, цэгүүддээ ажиллуулахыг 
чиглэл болгов. 

Мөн аяны хүрээнд амралт, аяллын цаг дуусаж  хичээлийн шинэ жил эхлэх, иргэд, оюутан, 
сурагчдын хөдөлгөөн ихсэхтэй холбогдуулан “Оюутан тээвэр-2” нэгдсэн арга хэмжээг 08 сарын 
13-ны өдрөөс  09 сарын 05-ны өдрийг хүртэлх хугацаанд Нийслэлийн Баянзүрх, Сонгинохайрхан 
дүүрэг дэх зорчигч тээврийн төв, Налайх, Багануур дүүрэг,  21 аймаг дахь авто тээврийн төв 
болон орон нутгийн авто зам дахь цагдаагийн хяналтын цэг/пост/-үүдэд “Авто тээврийн 
үндэсний төв” ТӨҮГ,  Нийслэлийн   Налайх, Багануур  дүүрэг, 21 аймаг дахь цагдаагийн газар, 
хэлтсийн замын цагдаагийн тасаг, хэсэг, Зорчигч тээврийн холбоотой хамтран зохион 
байгуулав. 

 
1.6 Байгууллагын удирдлагад хандаж ирүүлсэн өргөдөл гомдол шийдвэрлэлтийн 

талаар:  
 
 Иргэн, аж ахуйн нэгж, байгууллагаас тус албанд хандаж ирүүлсэн нийт 127 өргөдөл 

гомдлыг хүлээн авснаас удирдах албан тушаалтанд алба хаагчаас хандаж гаргасан өргөдөл, 
гомдол-42, Засгийн газрын 11-11 төвөөс 21 гомдол, хүсэлт, мөн бусад чиглэлээр 116 өргөдөл, 
гомдол хүлээн авч, 95 өргөдөл, гомдлыг хуулийн дагуу шийдвэрлэн холбогдох иргэн, аж ахуйн 
нэгж, байгууллагад хариу мэдэгдэн 31 өргөдөл гомдлыг хуулийн хугацаанд  шалгаж байна.  

 
1.7 Нэвтрүүлсэн шинэлэг ажил, арга хэмжээ: 

 
Цагдаагийн байгууллагын мэдээллийн нэгдсэн санд “Зам тээврийн ослын бүртгэлийн дэд 

сан” бий болгох, мэдээллийн сан, програм хангамжийг сайжруулах ажлын хүрээнд Азийн 
хөгжлийн банкны төслөөр санхүүжүүлэн Монгол Улсад хэрэгжүүлж байгаа “Замын хөдөлгөөний 

аюулгүй байдлыг хангах бодлого, хэрэгжүүлэх үйл ажиллагааны төлөвлөгөө боловсруулах” 
төслийн хүрээнд  “Зам тээврийн ослын бүртгэлийн дэд сан” бий болгох ажлыг зохион байгуулан, 
төслөөс тус албанд техникийн дэмжлэг туслалцаа үзүүлж, олон улсын жишигт нийцсэн, зам 
тээврийн осол, хэрэг зөрчлийн цахим бүртгэлийн систем, таблет, мэдээлэл хадгалах, нэгтгэн 
боловсруулах, дүн шинжилгээ хийх 2 ш серверийг хүлээн авч ашиглахад бэлэн болгоод байна.    

   Дээрх төслийн үр дүн, бүртгэлийн системийг ашиглах талаар холбогдох санал, 
танилцуулгыг Цагдаагийн ерөнхий газарт хүргүүлж, бүртгэлийн системийг Цагдаагийн 
байгууллагын нэгдсэн мэдээллийн сантай холбож, үйл ажиллагааг эхлүүлэхэд бэлэн болсон 
бөгөөд Мэдээллийн технологи, холбооны төвөөс шийдвэр гаргуулахаар хамтран ажиллаж 
байна.  

Энэ ажлын хүрээнд ЗТХЯам, төслийн багийнхантай хамтран “Зам тээврийн осол бүртгэх” 
системийн сургалтыг төвийн болон зүүн бүсийн аймгууд, 9 дүүргийн алба хаагчдад зохион 
байгуулсан.   

Цагдаагийн байгууллагад хүлээн авч буй дуудлага, мэдээллийн шинэчилсэн программ 
/ISC/-д тус албанд ирж буй зам тээврийн ослын шинжтэй дуудлага мэдээллийг хүлээн авч, 
программ ашиглан дуудлага, мэдээллийн шийдвэрлэлтэд хяналт тавин ажиллаж байна.   

Баянгол дүүргийн замын цагдаагийн хэлтэс, БГД-ийн Засаг даргын тамгын газраас 
санаачлан “Баянгол дүүргийн нутаг дэвсгэрт зарим төрлийн тээврийн хэрэгслийг замын 
хөдөлгөөнд оролцуулахгүй байх” тухай Засаг даргын А/117 тоот захирамжийг 2018.07.17-ны 
өдөр гаргаж, 2018.08.01-ний өдрөөс тус дүүргийн нутаг дэвсгэрт утаа ихтэй тээврийн 
хэрэгслийг хөдөлгөөнд оролцуулахгүй байх талаар бэлтгэл ажлыг ханган ажиллаж байна.  
Бэлтгэл ажлын хүрээнд БГД-ийн 23 хорооны 312 хэсгийн ахлагч нарт “Хотжилт ба замын 
хөдөлгөөний аюулгүй байдал” сэдвээр сургалт зохион байгуулсан. 

Тээврийн хэрэгслийн хурд хэтрүүлэх зөрчлөөс урьдчилан сэргийлэх, осол, хэргийг 
бууруулах, алба хаагчдын ажиллах нөхцлийг сайжруулах, хяналт шалгалтыг үр дүнтэй зохион 
байгуулахад дэмжлэг үзүүлэх зорилгоор улсын төсвийн хөрөнгө оруулалтаар Цагдаагийн 
ерөнхий газар, “Смарт траффик” ХХК-тай байгуулсан гэрээний дагуу “ТРСАМ-Н10” маркийн 27 
ширхэг зөөврийн хурд хэмжигч багажийг тус албанд хүлээлгэн өгч, хяналт шалгалтын үйл 
ажиллагаандаа ашиглаж байна.   

Хууль зүй, дотоод хэргийн яам, Боловсрол соёл, шинжлэх ухаан, спортын яам, 
Цагдаагийн ерөнхий газар, Тээврийн цагдаагийн алба, Нийслэлийн боловсролын газартай 
хамтран зам тээврийн осол хэргээс урьдчилан сэргийлэх,  осолд орж буй хүүхдүүдийн тоог 
бууруулах, энэ төрлийн гэмт хэргээс урьдчилан сэргийлэх ажлын хүрээнд хүүхэд, эцэг эхчүүдэд 
замын хөдөлгөөнд буруу оролцсоны улмаас учрах аюул, хох хохирол болон түүнээс урьдчилан 
сэргийлэх арга замыг таниулсан бодит “Үзүүлэх сургалт”-ыг 2018.09.16-ны өдөр Зам, тээврийн 
хөгжлийн яамны гадна тусгайлан зассан талбайд нийслэлийн 6 дүүргийн 200 хүүхдэд, 
2018.09.17-ны өдөр СБД-ийн 1 дүгээр сургуулийн гадна талбайд 1000 гаруй хүүхдийн дунд 
зохион байгуулав.  

Уг сургалтыг Сумоч Д.Дагвадорж, жүжигчин СТА Э.Цолмонбаяр үйл явцыг тайлбарлаж 
явуулсан. 

 
1.8 Судалгаа, шинжилгээ хийсэн ажлын талаар:  

 
Урин дулааны улирал, амралт зугаалгын цаг ирсэнтэй холбогдуулан орон нутгийн замыг 

зорих зорчигчдын тоо нэмэгдэж, зам тээврийн хэрэг, осол ихээр бүртгэгдэж байгаа Хөвсгөл, 
Архангай, Төв аймаг, Булган, Ховд зэрэг аймгийн Замын цагдаагийн нэгжүүдэд ажлын 
зааварчилга зөвлөмж хүргүүлж ажилласан. Мөн  Цагдаагийн ерөнхий газрын даргын нэрээр 
нутаг дэвсгэр хариуцсан цагдаагийн байгууллагуудад мэдээлэл, ажлын чиглэл бэлтгэн 
хүргүүлж, биелэлт, үр дүнг нэгтгэн ажиллаж байна.      

Долоо хоногийн нөхцөл байдлын мэдээнд үндэслэн нийслэл хотын хэмжээнд 10 хүртэлх 
насны хүүхэд зам тээврийн осолд өртсөн болон хүний амь нас хохирсон, ноцтой зам тээврийн 
осол гарсан аймаг, дүүргүүд рүү ослын шалтгаан нөхцлийг тогтоож, дахин зам тээврийн осол, 
хэрэг гарахаас урьдчилан сэргийлэх, үйл ажиллагааг оновчтой, үр дүнтэй зохион байгуулж 
ажиллах чиглэлээр нийт 3 албан бичиг хүргүүлэн ажиллаж байна.  

“Орон нутгийн зам-хөдөлгөөний соёл” аян, арга хэмжээний ажлын мэдээг орон нутаг дахь 
цагдаагийн газар хэлтсүүдээс Жижүүрийн шуурхай удирдлагын хэлтэст хоног тутам хүлээн авч 
нэгтгэн дүн шинжилгээ хийж, албаны болон ЦЕГ-ын удирдлагад танилцуулан ажиллаж байна.  

''Орон нутгийн зам-Хөдөлгөөний соёл 2018'' аяны хүрээнд хангалтгүй ажилласан, хяналт 
шалгалт оновчтой, үр дүнтэй зохион байгуулаагүй холбогдох нэгжийн дарга, ахлахуудад 

Цагдаагийн ерөнхий газрын болон тус албаны даргын тушаалаар хариуцлага тооцохоор 
ажиллаж байна.   

Энэ оны эхний хагас жилд улсын хэмжээнд бүртгэгдсэн зам тээврийн осол, зөрчлийн 
тоон үзүүлэлт, танилцуулгад зам тээврийн осол, нас баралтын шалтгаан нөхцөлд дүн 
шинжилгээ хийсэн талаар мэдээлэл оруулж, албаны дарга болон ЦЕГазрын удирдлага, төв, 
орон нутгийн цагдаагийн байгууллагуудыг мэдээллээр ханган ажилласан.  

Улсын хэмжээнд гарсан гэмт хэргийн мэдээг 3 удаа, хоногийн нөхцөл байдлын мэдээг 1 
удаа, хүүхэд өртөн ослын мэдээг 3 төрлөөр 1 удаа, шалтгаан нөхцлийн мэдээг 3 удаа, нас 
барсан хүний судалгааг 1 удаа,  ажлын нэгдсэн мэдээг 1 удаа, осол хэргийн 14 хоногийн мэдээг 
3 удаа тус тус гаргаж, цагдаагийн анги байгууллагуудыг мэдээ, мэдээллээр ханган ажилласан.   

“Орон нутгийн зам-Хөдөлгөөний соёл” аяны хүрээнд 21 аймаг, алслагдсан 3 дүүргийн 
өдөр тутам хийж хэрэгжүүлж байгаа ажлын мэдээг 7 хоног бүрээр нэгтгэн, дүн шинжилгээ хийж, 
ЦЕГ-ын удирдлагад танилцуулан ажиллаж байна. Мөн дээрх мэдээлэлд үндэслэн мэдээлэл, 
ажлын чиглэл бэлтгэн нутаг дэвсгэр хариуцсан цагдаагийн байгууллагуудад тухай бүр хүргүүлэн 
ажиллаж байна.  

Хоногийн нөхцөл байдлын мэдээнд үндэслэн 0-10 хүртэлх насны хүүхэд зам тээврийн 
осолд өртсөн 14 тохиолдол, хүний амь нас хохирсон 22 гэмт хэргийн шалтгаан нөхцлийг тогтоож 
арилгах, дахин гаргуулахгүй байхад анхаарч урьдчилан сэргийлэх ажил, арга хэмжээ зохион 
байгуулах талаар нутаг дэвсгэр хариуцсан Замын цагдаагийн хэлтэс, тасагт “Зөвлөмж” 
хүргүүлж, үр дүнг тооцон ажиллаж байна.  

 
1.9 Бусад /Удирдлага зохион байгуулалтын шинжтэй бүхий л ажил, арга хэмжээг 

тусгана/ 
 
Тус алба нь улсын хэмжээнд хөдөлгөөний аюулгүй байдлыг хангах, зам тээврийн осол, 

хэрэг, зөрчлөөс урьдчилан сэргийлэх чиглэлээр Монгол Улсын Их Хурлаас батлан гаргасан 
хууль тогтоомж, Засгийн газрын тогтоол шийдвэр, бодлого чиглэлийг хэрэгжүүлэх ажлыг зохион 
байгуулж, үйл ажиллагаандаа Хууль зүй, дотоод хэргийн сайд, Цагдаагийн ерөнхий газрын 
даргын тушаал, түүгээр батлагдсан журам, заавар, Цагдаагийн байгууллагаас 2018 онд 
дэвшүүлсэн зорилт, үйл ажиллагааны төлөвлөгөөнд тусгагдсан заалтуудыг хэрэгжүүлэх ажлыг 
зохион байгуулж, хэрэгжилтэд хяналт тавин ажиллаж  байна.  

Тус албанаас 14 хоногт хийж гүйцэтгэсэн онцлох ажлын мэдээллийг нэгтгэж, Цагдаагийн 
ерөнхий газрын дарга, дэд бөгөөд Нийслэлийн цагдаагийн газрын даргад тогтмол хүргүүлэн 
ажиллаж байна.  

''Орон нутгийн зам-Хөдөлгөөний соёл 2018'' аяны хүрээнд Цагдаагийн ерөнхий газрын 
даргын нэрээр нутаг дэвсгэр хариуцсан цагдаагийн байгууллагуудад мэдээлэл, ажлын чиглэл 
бэлтгэн хүргүүлж, биелэлт, үр дүнг нэгтгэн ажиллаж байна.  

Тус албанаас санаачлан орон нутгийн хэмжээнд үйлдэгдсэн зам тээврийн хэрэг, ослын 
нөхцөл байдал, цаашид хэрэгжүүлэх ажил, мэдээлэл, ажлын чиглэл өгөх зорилгоор  орон 
нутгийн цагдаагийн байгууллагуудыг оролцуулсан цахим хурал зохион байгуулсан.  

Дээрх хуралд Цагдаагийн ерөнхий газрын дэд бөгөөд НЦГ-ын дарга, цагдаагийн 
хурандаа Д.Ядамдорж, НХЖХОНАБХАлбаны дарга, цагдаагийн хурандаа Ж.Амгалан, тус 
албаны дарга, цагдаагийн хурандаа Д.Амарсайхан, ЦЕГ-ын Мэдээлэл нэгтгэн боловсруулах 
газрын дарга, цагдаагийн хурандаа О.Зоригт нар оролцож, орон нутаг дахь цагдаагийн 
байгууллагын дарга нарт зам тээврийн осол хэргийг бууруулах, ажлын үр дүнг дээшлүүлэх  
чиглэлээр үүрэг, ажлын чиглэл өгснийг баталгаажуулан 2018 оны 07 сарын 25-ны өдрийн 14-
1/2694 дугаартай албан бичгээр нутаг дэвсгэр хариуцсан цагдаагийн байгууллагуудад хүргүүлэн 
биелэлт, үр дүнг тооцон ажиллаж байна.   

Цагдаа, дотоодын цэргийн байгууллагын тэмдэглэлт өдрийг угтан байгууллага болон 
алба хаагчийн үйл ажиллагааг сурталчлах ажлын хүрээнд: 

- 2018 оны 07 дугаар сарын 20-ны өдөр 08:30 минутад UBS телевизийн “Кофе юу Цай 
юу” нэвтрүүлэгт Замын цагдаагийн албанаас гавьяаны амралтад гарсан цагдаагийн бэлтгэл 
хурандаа С.Пионер, цагдаагийн бэлтгэл хурандаа Г.Ганхуяг нар оролцсон нэвтрүүлгийг олон 
нийтэд хүргэж ажилласан; 

- 2018 оны 07 дугаар сарын 20-ны өдрийн 20:00 цагаас ТВ-5 телевизээр сэтгүүлч 
Ө.Отгонбаатар, 07 дугаар сарын 21-ний өдрийн 17:00 цагаас UBS телевизээр сэтгүүлч Ч.Оргил 
нар оролцсон “Сэтгүүлч мэргэжлээ сольсон нь” нэвтрүүлгийг тус тус бэлтгэж, албаны онцлог, 
үйл ажиллагааг иргэд жолооч нарт сурталчлах ажлыг зохион байгуулсан; 

- 2018 оны 07 дугаар сарын 17-ны өдөр Замын цагдаагийн албан дээр “Бид мартахгүй” 
өдөрлөгийг зохион байгуулж Замын цагдаагийн албанд албан үүргээ гүйцэтгэж яваад амь 
үрэгдсэн нийт 15 алба хаагчийн ар гэрийг хүлээн авч хүндэтгэл үзүүлэн баримтат кино үзүүлэн 
уг арга хэмжээний талаар телевиз 15, Сайт 8, өдөр тутмын сонин 3, ФМ радиод 5 тус тус мэдээ 
мэдээлэл өгч ажилласан; 

- 2018 оны 07 сарын 18-наас 21-ний өдрүүдэд Замын цагдаагийн албаны баримтат киног 
8 телевизэд цацуулах ажлыг зохион байгуулж, цахим орчин болон сайтуудад тус тус мэдээлэл 
өгч ажилласан; 

- Замын цагдаагийн албаны дарга болон дэд даргаар 30 гаруй жил ажилласан гавьяат 
хуульч, цагдаагийн бэлтгэл хурандаа Г.Ринчиндоржийг зочноор оролцуулсан 25 минутын хөрөг 
нэвтрүүлэг бэлтгэж, 9 телевиз, 4 сайт, цахим орчноор олон нийтэд хүргэж ажилласан.  

Тус албаны 2018 оны 3 дугаар улирлын үйл ажиллагааны төлөвлөгөөг боловсруулан 
албаны даргаар батлуулан харьяа нэгжүүдэд хүргүүлсэн.  

Хууль зүй, дотоод хэргийн сайдын 2018 оны А/159 дүгээр тушаалаар Цагдаагийн 
байгууллагын зохион байгуулалтын бүтцийг шинэчлэн баталсантай холбоотойгоор тус албаны 
Замын цагдаагийн газрын Орон нутаг, хурдны замын хяналтын хэлтэст Хурдны замын хяналтын 
тасаг байгуулахаар шийдвэрлэсний дагуу холбогдох танилцуулга, судалгааг ЦЕГ-ын даргын нэр 
дээр 2018.08.23-ны өдрийн 14/2980 тоот албан бичгээр хүргүүлсэн. 

Цагдаагийн ерөнхий газрын даргын 2018 оны 09 дүгээр сарын 14-ний өдрийн А/228 тоот 
тушаалаар тус албаны харьяа нэгжийн удирдах ажилтнуудын сургалт, зөвлөгөөн, “Шилдэг 
зохицуулагч-2018” тэмцээнийг энэ оны 09 дугаар сарын 20-ноос 09 дүгээр сарын 22-ны 
өдрүүдэд батлагдсан хөтөлбөр, төлөвлөгөөний дагуу зохион байгуулан явууллаа. 

Сургалт, зөвлөгөөний нээлт болон хаалтын үйл ажиллагаанд Цагдаагийн ерөнхий 
газрын дарга, цагдаагийн хурандаа С.Баатаржав, Дэд бөгөөд Нийслэлийн цагдаагийн газрын 
дарга, цагдаагийн хурандаа Д.Ядамдорж нар хүрэлцэн ирж сургалт, зөвлөгөөнд оролцож байгаа 
удирдах ажилтнуудад үүрэг, ажлын чиглэл өгсөн. 

Удирдах ажилтнууд нийт 1.5 кредит цагийн сургалт,  мөн Сонгинохайрхан дүүргийн 
нутагт шинээр баригдсан байнгын пост, Цагдаа, дотоодын цэргийн сургалтын нэгдсэн төвийн 
үйл ажиллагаатай танилцуулж алба хаагчдыг харилцан мэдээлэл, туршлага солилцуулах ажлыг 
зохион байгууллаа. 

Сургалт, зөвлөгөөний үеэр уламжлал болгон зохион байгуулан явуулдаг “Шилдэг 
зохицуулагч-2018” тэмцээнийг зохион байгуулсан ба нийт 30 багийн 90 алба хаагчид 7 төрлийн 
уралдаан тэмцээнд авхаалж самбаа, хууль эрх зүйн мэдлэгээрээ өрсөлдсөнөөс нийлбэр 
дүнгээр 1 дүгээр байранд цагдаагийн хурандаа Ц.Ариунболд даргатай Баянгол дүүрэг дэх 
Замын цагдаагийн хэлтэс, 2 дугаар байранд цагдаагийн хошууч Б.Батхуяг даргатай Архангай 
аймгийн Замын цагдаагийн тасаг, 3 дугаар байранд цагдаагийн хошууч Ж.Явуухулан даргатай 
Өмнөговь аймгийн Замын цагдаагийн тасаг, тусгай байранд цагдаагийн хурандаа Д.Ганболд 
даргатай Чингэлтэй дүүрэг дэх Замын цагдаагийн хэлтэс тус тус шалгарсан.  

Хоёр. Гэмт хэрэгтэй тэмцэх, нийтийн хэв журам хамгаалах, олон нийтийн аюулгүй 
байдлыг хангах чиглэлээр:  

Тус алба иргэд, аж ахуйн нэгж, байгууллагаас гэмт хэргийн шинжтэй  249 гомдол, 

мэдээлэл хүлээн авч, нийт 275 гомдол мэдээлэл шалгаснаас 216 гомдол, мэдээлэлд хэрэг 
бүртгэлтийн хэрэг нээж, 39 гомдол, мэдээллийг хэрэг бүртгэлтийн хэрэг нээхээс татгалзах 
саналтай прокурорт, 2 гомдол мэдээллийг харъяаллын дагуу бусад газарт шилжүүлж, нийт 257 
гомдол мэдээллийг шалгаж шийдвэрлэж, одоо 18 гомдол мэдээллийн үлдэгдэлтэй байна.  

Урьд сарын үлдэгдэл 174 хэрэг бүртгэлтийн хэрэг дээр шинээр хэрэг бүртгэлтийн хэрэг 
нээсэн 216, бусад газраас шилжүүлэн ирсэн 40, прокуророос нэмэлт хэрэг бүртгэлтэд буцсан 
24,  хэрэг бүртгэлийн хэргийг хааснаас сэргээсэн 8, нийт 462 хэрэгт хэрэг бүртгэлт, мөрдөн 
байцаалтын  ажиллагаа явуулснаас 108 хэргийг эрүүгийн хэрэг үүсгэж яллагдагчаар татах 
саналтай, хэрэг бүртгэлтийн хэргийг хаах саналтай 137 хэрэг, харьяаллаар шилжүүлсэн 92 
хэрэг нийт 337 хэрэг бүртгэлтийн хэргийг шалгаж шийдвэрлэсэн байна. Энэ нь нийт шалгасан 
хэрэг бүртгэлтийн хэргийн 72.9 хувийг шийдвэрлэж, үлдэгдэл 125 хэрэгтэй байна.  

Урьд сарын үлдэгдэл эрүүгийн хэрэг үүсгэж, яллагдагчаар татсан мөрдөн байцаалтын 6 
хэрэг, шинээр 108 хэргийг эрүүгийн хэрэг үүсгэж, яллагдагчаар татах саналтай тээврийн 
прокурорт шилжүүлж, шүүхээс нэмэлт мөрдөн байцаалтад буцсан 11 хэрэг нийт 125 хэрэгт 
мөрдөн байцаалтын ажиллагаа явуулснаас, шүүхэд шилжүүлэх саналтай 109 хэргийг 
шийдвэрлэж, үлдэгдэл 16 хэрэг байна. Мөрдөн байцаалтын ажиллагаа явуулсан хэргийнхээ 
87.2  хувийг шалгаж шийдвэрлэсэн.  

Тус алба нь хэрэг бүртгэлтийн 116, прокуророос нэмэлт хэрэг бүртгэлтэнд буцсан 9, 
мөрдөн байцаалтын 12, шүүхээс нэмэлт мөрдөн байцаалтад буцсан 4, нийт 141 хэргийн 
үлдэгдэлтэй байгаагаас эзэн холбогдогч нь тогтоогдоогүй 40 хэрэг, эзэн холбогдогч нь 
тогтоогдсон 179 хэрэг бүртгэлт, мөрдөн байцаалтын хэрэг байна. 

Гэмт хэргийн улмаас иргэн, аж ахуйн нэгж байгууллагад учирсан 711,386,667 төгрөгийн 
хохирлоос 558,520,336  төгрөг буюу 78,5 хувийг нөхөн төлүүлсэн, хохирол нөхөн төлүүлэх 
зорилгоор 71.000.000 төгрөгийн эд хөрөнгийг битүүмжилж ажилласан.  

Иргэн, аж ахуй нэгж байгууллагаас нийт 26529 гомдол мэдээ мэдээллийг хүлээн авснаас 
эд материалын хохиролтой зам тээврийн осол 18209, осол хэргийн улмаас хүн гэмтсэн гэх 722,  
бусад 1613, дуудлага мэдээлэл хүлээн авч ажиллан, 32 хүн нас барж, 863 хүн гэмтсэн хэргийг 
материалжуулан хойшлуулшгүй ажиллагаа явуулан шилжүүлэн, эд материалын хохиролтой 
588  ослыг захиргааны хэрэг бүртгэлтэд шилжүүлсэн байна.      

Харьяа нэгж болон цагдаагийн бусад анги байгууллагуудаас зам тээврийн осол, хэрэг 
болон гэмт хэрэгт холбогдуулан шалгах шаардлагатай эрэн сурвалжлах шаардлагатай 233 
тээврийн хэрэгслийн улсын дугаарыг зарлан мэдээлж 108  тээврийн хэрэгслийг саатуулан 
зогсоож холбогдох албадад шилжүүлсэн.   

Согтууруулах ундааны зүйл хэрэглэсэн үедээ тээврийн хэрэгсэл жолоодож гудамж 
замын хөдөлгөөнд оролцсон 4847, Хөдөлгөөнд оролцох шаардлага хангаагүй 479 
журамлагдсан тээврийн хэрэгслийн жолооч нарын зөрчлийг бүртгэж, мөн цагдаагийн нийтлэг 
үүргээр 105 зөрчил, АСАП сангаас эрэн сурвалжлагдаж байгаа 191 хүнийг илрүүлж, санд 
бүртгэн холбогдох албадад харьяаллын дагуу шилжүүлсэн. 

Нийслэл хотын гудамж замд байрлах замын хөдөлгөөний хяналтын төхөөрөмжөөр нийт 
72758 зөрчил илрүүлсэн.  

Үүнээс хурдны зөрчил 17620, 1 дүгээр эгнээний зөрчил 36234, түр зогсох журам зөрчсөн 
8317, зөөврийн хурд хэтрүүлсэн 10587 зөрчлийг баталгаажуулан тээврийн хэрэгслийн 
эзэмшигчийн хаягаар хүргүүлэв. 

Нийслэлийн гудамж замд Замын хөдөлгөөний дүрэм зөрчиж хөдөлгөөний ачаалал 
үүсгэж байгаа зөрчлийг багасгах, хөдөлгөөнд оролцогчдыг тавтай тухтай түргэн шуурхай 
зорчуулах зорилгоор дүүргүүд дэх Замын цагдаагийн хэлтсүүдээс ирүүлсэн нийт 8942 фото 
зурган зөрчлийг баталгаажуулж бүртгэлийн хаягаар хүргүүлсэн байна.  

 “Хөдөлгөөн зохицуулалт, хяналт-2” арга хэмжээний хүрээнд Баянзүрх дүүргийн товчоо, 
Хан-Уул дүүрэг Богд уулын хойд замд CAS RW-2601 P маркийн электрон пүү ашиглан MNS 
4598:2011 “Авто тээврийн хэрэгслийн техникийн байдалд тавих ерөнхий шаардлага” 
стандартын 5.8.1.1-д заасны дагуу хяналт тавин ажиллаж 81 жолоочид Зөрчлийн тухай хуулийн 
14.5, 14.7 дугаар зүйлд заасны дагуу 8.350.000 төгрөгийн торгууль оногдуулсан.  

Замын хөдөлгөөний удирдлагын төвтэй хамтран Сонгинохайрхан дүүргийн 31, 32 дугаар 
хорооны нутаг дэвсгэрт хяналт шалгалт хийж, тээврийн хэрэгслийн хурдыг зөвшөөрөгдсөн 
хэмжээнээс хэтрүүлсэн 557 зөрчил илрүүлж, Зөрчлийн тухай хуулийн 14.7 дугаар зүйлийн 31 
дэх хэсэгт заасны дагуу 550 жолоочийн зөрчлийг баримтжуулан тээврийн хэрэгсэл эзэмшигчийн 

хаягаар шийтгэлийн хуудас хүргүүлэхээр, мөн хуулийн 14.7 дугаар зүйлийн 32 дахь хэсгийн 
заалт зөрчсөн 7 жолоочийн бичиг баримтыг түр хурааж харьяаллын дагуу шилжүүлсэн. 

Монгол Улсаас Бүгд Найрамдах Хятад Ард Улс хооронд хувиараа хүн тээвэрлэгч иргэд 
хилийн бүс орчимд зохих зөвшөөрөлгүй жагсаал, цуглаан зохион байгуулж, нийтийн хэв журам 
зөрчсөнтэй холбогдуулан ЦЕГ-ын даргын шийдвэрээр хэлтсийн ахлах зохицуулагч 1, 
зохицуулагч 6 алба хаагчийн бүрэлдэхүүнтэй ажлын хэсэг Дорноговь аймгийн Замын-Үүд 
суманд замын хөдөлгөөний аюулгүй байдлыг хангах чиглэлээр 06 сарын 20-ноос 07 сарын 08-
ны өдрүүдэд ажилласан.   

Хяналт шалгалтыг хилийн боомт, сумын төв, Хангинуурын даваа гэсэн 3 чиглэлээр 
гаргаж, гудамж замын хөдөлгөөнд хяналт тавин ажиллаж, автомашиныхаа даацыг хэтрүүлэн 
ачаа ачиж улмаар авто пүү тойрч гарсан том оврын 14, бүрэн бус, өнгө үзэмжгүй 74, 
автомашины баримт бичиггүй, жолоодох эрхийн үнэмлэхгүй хөдөлгөөнд оролцсон болон бусад 
зөрчилтэй 16, нийт 104 тээврийн хэрэгслийн баримт бичгийг түр хураан авч зөрчлийг арилгуулж, 
дахин техникийн үзлэг оношилгоонд оруулж, дүгнэлтийг үндэслэн замын хөдөлгөөнд 
оролцуулахаар шийдвэрлэн, хэрэгжилтэд нь хяналт тавин  ажиллаж, илт өнгө үзэмж муу 78 
автомашинд 72 цагийн дотор тээврийн хэрэгслээ засварлах санамж бичгийг урд салхины шилэн 
дээр нь нааж  сануулга өгч ажилласан. 

 Мөн гудамж замын хяналт шалгалтаар 776 автомашин шалгаж, 500 жолоочид хамгаалах 
бүс, хамгаалах малгайн талаарх санамж тарааж, бүрэн бус тээврийн хэрэгсэлтэй 428, 
хамгаалах бүс хэрэглээгүй 12, улсын дугаар бүдгэрсэн 33, хөдөлгөөнд оролцох үедээ гар утас 
хэрэглэсэн 8, оношилгоонд ороогүй, хугацаа дууссан 34, бичиг баримтгүй 12, хүн ба ачаа 
тээвэрлэх журам зөрчсөн 1, согтууруулах ундааны зүйл хэрэглэсэн үедээ тээврийн хэрэгсэл 
жолоодсон 4, зэрэг нийт 580 зөрчил  илрүүлж, арга хэмжээ авч ажилласан. 

Бороо их орсны улмаас нийслэлийн гудамж замууд /Товчоодын замууд, зуслангийн зам, 
Баянхошуу, Дарь-Эх, Говийн зам гэх мэт/ үерт автсан, замын хөвөө, далан эвдэрсэн, замын 
зорчих хэсэг рүү шороо, чулуу урсаж зам эвдсэн, бохирдуулсан зэрэг зөрчлүүдийг арилгуулсан.     

Цагдаагийн ерөнхий газрын даргын  2018.07.19-нд өгсөн үүргийн дагуу Олон улсын 
болон улсын чанартай авто замуудад хөдөлгөөний аюулгүй байдал, зам тээврийн гэмт хэргээс 
урьдчилан сэргийлэх зорилгоор 9 аймгийн улсын болон олон улсын чанартай автозамуудад 27 
алба хаагч 10 тээврийн хэрэгсэл, 5 хурд хэмжигч багажтай 24 цагаар хөдөлгөөнт эргүүл, 
эрчимжүүлсэн хяналт шалгалт хийн ажилласан.  

Мөн Өвөрхангай, Баянхонгор, Говь-Алтай, Ховд, Увс зэрэг аймгуудын чиглэлийн авто 
замд өдрийн болон шөнийн цагуудад хяналт шалгалтыг зохион байгуулан нийт 3345 тээврийн 
хэрэгслийг шалгаж нийт 335 зөрчил илрүүлснээс Зөрчлийн хуулийн 14.7.3.1 заалт зөрчиж 
согтуугаар тээврийн хэрэгсэл жолоодсон-4, Зөрчлийн хуулийн 14.7.1 заалт зөрчиж эрхийн 
үнэмлэхгүй үедээ тээврийн хэрэгсэл жолоодож хөдөлгөөнд оролцсон-18 техникийн бүрэн бүтэн 
байдал хангаагүй-92, холбогдох бичиг баримтгүй үедээ хөдөлгөөнд оролцсон-94, хамгаалах 
бүс-78, улсын дугаарын зөрчилтэй-18, техникийн хяналтын улсын үзлэгт хамрагдаагүй-12, хүн 
тээвэрлэх журам зөрчсөн-19, гар утас ашиглаж хөдөлгөөнд оролцсон-26 зөрчлийг илрүүлэн 
нийт 8 тээврийн хэрэгслийг журмын хашаанд байрлуулан 335 жолоочид 18.040.000 төгрөгийн 
торгууль оногдуулж, гарч болзошгүй зам тээврийн осол, хэргээс урьдчилан сэргийлж 
ажилласан. 

 “Даншиг наадам-Хүрээ цам-2018” шашин соёлын наадам Хүй долоо худаг, “Монгол 
наадам” цогцолборт зохион байгуулагдах үед Нийслэлийн Засаг даргын Тамгын газартай 
хамтран “Монгол Наадам” цогцолборын Г, Ү, ДК, А, салдаг уулзвар, хурдан морь барианаас 
гараа хүртэлх 19.5 км шороон авто зам, А0301 дугаартай Арвайхээр-Улаанбаатар чиглэлийн 
Улсын чанартай авто замын 19-70 км дахь хөвөө далан, ус зайлуулах хоолой, суваг шуудуу, 
иргэд, аж ахуйн нэгжүүдийн зөвшөөрөлгүй гаргасан тээврийн хэрэгсэлд зориулсан орц, гарц, 
хурдан морины хамгаалалтын далан, суваг шуудуунд үзлэг шалгалт хийж, “Монгол Наадам” 
цогцолборын аюулгүйн тойрог, зүүн урд хэсэгт 100 метр,  баруун талд 2 байршилд гаргасан 
гарцыг хааж 150 метр шуудуу татуулах,  хурдан морины замын хамгаалалтын шуудууг 9 
байршилд сэргээн засварлах ажлыг “Өвгөдийн жим” ХХК-иар хийж гүйцэтгүүлсэн.   

“Даншиг наадам-Хүрээ цам-2018” наадмын үеэр “Таван шар- Хүй долоо худаг” чиглэлд 5 
том оврын автобус 08:00-21:30 цагийн хооронд зорчигч тээвэрлэж ажиллах үед хяналт тавьж 
ажилласан ба “Эмээлт-Суваргатай овоо-Хүй долоо худаг” чиглэлийн авто замд тээврийн 
хэрэгслийн бүрэн бүтэн байдалд үзлэг шалгалт хийсэн. 

Бороо орсны улмаас улсын хэмжээнд эвдэрсэн, хүндрэлтэй байгаа замууд, хийгдэж буй 
зам барилгын ажлуудын талаар мэдээллийг орон нутгийн дарга нартай нэгбүрчлэн холбогдож, 
мэдээллийг албаны дарга, дэд даргад танилцуулсан. Мөн 2018.08.07-2018.08.08-ны өдрүүдэд 

орсон аадар борооны улмаас Улсын чанартай А0301 авто замын 7-11 дэх километрт 4 хэсэг 
газарт 150-500м өргөнтэй ус даван урсаж, замын хөвөөг эвдсэн, 417,5 дахь километрт буюу 
Тарагт сумын нутагт өндөр нь 3,5-4м, урт нь 75м зам хөвөө эвдэрч, ус зайлуулах 4ш хоолой, 
суурь хагарч суулт үүсэн зам 1 урсгалтай болж нарийсан эвдэрсэн, улсын чанартай А0302 авто 
замын Арвайхээр-Баянхонгор чиглэлийн 4-11 дэх километрт буюу Тарагт сумын нутагт 4 газарт 
үер бууж, замын хөвөө, хоолой эвдэрснийг ЗТХЯ-наас хөрөнгө мөнгөний асуудлыг нь 
шийдвэрлэж, 907 сая төгрөгөөр зассан.   

2018 оны 07 дугаар сарын 15-аас хойш дараалан орсон борооны улмаас нийслэлийн 
гудамж зам, талбай ихээр эвдэрч, замын хөдөлгөөнд оролцогч нарт хөдөлгөөнд оролцоход 
хүндрэлтэй байдлыг үүсгэж, зам тээврийн осол хэрэг гарах нөхцлийг бүрдүүлсэн, яаралтай 
засварлах шаардлагатай байгаа замын судалгааг дүүрэг тус бүрээр гаргаж, Нийслэлийн авто 
замын хөгжлийн газарт 2018 оны 08 сарын 10-ны өдрийн 14-5/2884 тоот албан бичгээр 
хүргүүлсэн. Тус газраас хотын гол ба туслах гудамж замуудад үүссэн эвдрэлүүдийг зайлшгүй 
засварлах шаардлагатай хөрөнгийн асуудлыг Нийслэлийн засаг даргын нөөц хөрөнгө, 
Нийслэлийн Замын Сангийн зардлаас гаргуулж, 6 дүүргийн нутаг дэвсгэрт багц засварын 
ажлуудыг хийж байгаа ба замын хөдөлгөөнд ноцтой осол гаргах нөхцлийг бүрдүүлсэн 
Улаанхуаран, Гачуурт, Хонхорын нүхэн гүүр, Улиастай, 7 буудлын  замуудыг засуулсан. Дарь-
Эхийн зам руу 4 булаг урсан 500м газрыг хамарч зам эвдэн, ус тогтсоныг ус зайлуулах шугам 
хоолой суулган 430м газрыг засаж, 4000м.кв засварын ажил хийгээд байна.    

2018-2019 оны хичээлийн шинэ жил эхлэхтэй холбогдуулан Нийслэлийн тээврийн газар, 
Нийслэлийн боловсролын газартай хамтран “Хүүхэд тээвэрлэх автобусны бүрэн бүтэн байдал” 
сэдэвт хяналт шалгалт явуулах ажлын хамтарсан удирдамжийг 2018.08.10-ны өдөр 
боловсруулан батлуулж, хуваарийн дагуу 2018.08.13-наас 17-ны өдрүүдэд Нийтийн тээврийн 
газрын харьяа оношлогооны төвд нийслэлийн нутаг дэвсгэрт үйл ажиллагаа эрхэлж буй 
ерөнхий боловсролын сургууль, цэцэрлэгийн хүүхэд тээвэрлэх автобус болон гэрээгээр үүрэг 
гүйцэтгэх аж ахуйн нэгжийн автобуснуудад “Хүүхэд тээвэрлэх автобус ба үйлчилгээнд тавигдах 
шаардлага” MNS 6440:2017 стандарт, “Авто тээврийн хэрэгслийн техникийн ерөнхий 
шаардлага” MNS 4598:2011 стандартуудын шаардлагад нийцэж байгаа эсэхэд шалгалт 
явууллаа. Уг шалгалтаар хүүхэд тээвэрлэх автобуснууд нь гаднах өнгөний хувьд стандартын 
шаардлагад нийцэхгүй, заалны камер, чанга яригч байхгүй, бичиглэл дутуу, жолооч нар нь 
мэргэшсэн жолоочийн үнэмлэхгүй зэрэг нийтлэг зөрчил дутагдал илэрснийг арилгуулах талаар 
хугацаатай үүрэг чиглэл, зөвлөмж өгч ажилласан.  

Зам, тээврийн хөгжлийн яамнаас улсын хэмжээнд байрлуулах шаардлагатай байгаа 
тэмдгийн судалгааг гаргаж, 6 тэрбум төгрөгийн асуудлыг шийдвэрлүүлэн стандартад нийцсэн 
тэмдгүүдийг Зам, тээврийн хөгжлийн төв төрийн өмчит үйлдвэрийн газраас 4 багц ажилд сонгон 
шалгаруулалт зарлан анхааруулах, заах, мэдээлэх тэмдгийг “Борхойн зам” ХХК, 5.33 
“Урьдчилсан чигийн заалт” тэмдгийг “Вай Эл Эм” ХХК, хориглох тэмдгийг “Баян-Уул” ХХК-иуд 
хийхээр шалгарч, 6148 ширхэг босоо тэмдэг, 120 ширхэг мэдээлэх самбарыг шинээр хийж, 
Улаанбаатар-Чингис чиглэлийн авто замд “Багануур” АЗЗА төрийн өмчит компани, Улаанбаатар 
Арвайхээр чиглэлийн авто замд “Эрдэнэ Сант” АЗЗА зэрэг аж ахуйн нэгжүүд тэмдэг, 
тэмдэглэлийн шинээр хийж эхлээд байна.  

Тухайлбал:  
Эрдэнэт-Булган Чиглэлийн А1002 дугаартай 29.7 км хатуу хучилттай автозамд Монгол 

Улсын “Замын тэмдэг”  MNS4597:2014, “Авто замын тэмдэг, тэмдэглэл, гэрлэн дохио, хашилт, 
чиглүүлэх хэрэгслүүдийг  хэрэглэх дүрэм” MNS4596:2014 стандарт шаардлагын  дагуу ЗХД-ийн 
босоо тэмдэг байрлуулах суурь призмыг шинээр хийх ажлыг эхлүүлээд байна. 

2018 оны 09 дүгээр сарын 20-ны өдөр Улиастайн уулзвараас Баянзүрхийн гүүр, 
Баянзүрхийн товчоо орчмын нийт 3.5 км авто замын өргөтгөл, шинэчлэлтийн ажлын хүрээнд 
ОХУ-ын “Бриз” группийн “Формула-К” ХХК-ний үйлдвэрлэсэн эрс тэс уур амьсгалтай бүс нутагт 
зориулан бэлтгэсэн бүтээгдэхүүнээр замын тэмдэглэгээний ажлыг Монгол Улсад анх удаа  
“Үйлсийн зам” ХХК хариуцан “Hoffman” термопластикын машинаар гүйцэтгүүлж байна. 

Технологийн явцыг Швейцарын “Ретрорефлектометр ба Спектрофотометр” багажуудаар 
газар дээр хянаж ажиллаж байгаа бөгөөд  тус авто замд ОХУ-ын “Красдорзнак” ХХК-ний 
үйлдвэрлэсэн дүрсийг өндөр чанартай гэрэл ойлгогч алмазан хальсан дээр буулгасан 
тэмдэгүүдийг шинээр байрлуулахаар ажиллаж байна.  

Нийслэлд тээврийн хэрэгсэл түр саатуулах, ачиж тээвэрлэх үйл ажиллагаа явуулж 
байгаа 13 байгууллагын үйл ажиллагаанд Нийслэлийн онцгой байдлын газар, Мэргэжлийн 
хяналтын газар, Нийслэлийн Татварын газартай хамтарсан шалгалтыг 2018 оны 09 дүгээр 
сарын 12-ноос 09 дүгээр сарын 15-ны өдрүүдэд явуулж, шалгалтаар ажилласан ажлын хэсгийн 

хурлаар 4 байгууллагын гэрээг цуцлах, 6 байгууллагын гэрээг сунгах, 3 байгууллагад зөрчил 
дутагдлаа арилгах талаар хугацаатай албан мэдэгдэл хүргүүлсэн.  

Тус албаны алба хаагчид Монгол Улсын Ерөнхийлөгч, Их Хурлын дарга, Ерөнхий сайд 
болон зочид төлөөлөгчид зорчих үеийн замын хөдөлгөөний аюулгүй байдлыг хангах 
хамгаалалт, зохицуулалтад давхардсан тоогоор нийт 1999 хүн 1101 удаагийн хамгаалалтад 
27850 цагийн үүрэг гүйцэтгэсэн.    

Мөн олон нийтийг хамарсан жагсаал цуглаан, баяр наадам, гадаадын зочид 
төлөөлөгчдийн зорчих үеийн замын хөдөлгөөний аюулгүй байдлыг хангахаар дараах 
хамгаалалт, зохицуулалтын ажиллагаа явуулсан. Үүнд:  

- Азийн хөл бөмбөгийн холбооны ерөнхийлөгч, Олон Улсын хөл бөмбөгийн холбооны дэд 
ерөнхийлөгч, Хөгжлийн хорооны дарга ноён Бахрейн Шейх Салман Би Халифи тэргүүтэй 
төлөөлөгчид 2018 оны 06 дугаар сарын 29-нөөс 07 дугаар сарын 03-ны хооронд Монгол Улсад 
хийсэн айлчлал; 

-Бүгд Найрамдах Хятад Ард Улсын Өвөр Монголын Өөртөө Засах Орны Намын хорооны 
дарга Ли Жихэн тэргүүтэй төлөөлөгчид 2018 оны 07 дугаар сарын 03-наас 06-ны хооронд 
хооронд Монгол Улсад хийсэн айлчлал; 

-Гамшгийн эрсдэлийг бууруулах Азийн сайд нарын 2 дугаар бага хуралд оролцох 
Малайз, Тусгаар Тогтносон Самоа Улсын шадар сайд, Филиппин Улсын шадар сайд нар 2018 
оны 07 дугаар сарын 03-наас 07-ны хооронд Монгол Улсад хийсэн айлчлал; 

-Гамшгийн эрсдэлийг бууруулах Азийн сайд нарын II бага хуралд Тусгаар тогтносон 
Самоа Улсын шадар сайд, Малайз Улсын шадар сайд, Бүгд Найрамдах Энэтхэг Улсын Дотоод 
хэргийн дэд сайд, Филиппин Улсын Батлан хамгаалахын дэд сайд болон гадаадын 46 улсын 
1500 орчим зочид төлөөлөгчид 2018 оны 07 дугаар сарын 03-наас 06-ны өдрүүдэд “Шангри-Ла” 
“Туушин” зочид буудлууд зохион байгуулагдах мөн 07 дугаар сарын 04-ний өдөр хурлын 
ёслолын ажиллагаа Жанжин Д.Сүхбаатар талбай, Төрийн ордонд, хурлын хүндэтгэлийн оройн 
зоог “Асем Вилла” хотхон, 07 дугаар сарын 06-ны өдөр хүндэтгэлийн бэсрэг наадам “Чингисийн 
хүрээ” аялал жуулчлалын цогцолборт тус тус зохион байгуулагдах үеийн  хамгаалалт 
зохицуулалтад нийт 102 цэгт 120 алба хаагч, алсын сийрэгжүүлэлтэд 150 цэгт 150 алба хаагч 
тус тус  зөрчил дутагдалгүй үүрэг гүйцэтгэн ажилласан; 

-Тулгар төрийн 2227, Их Монгол Улс байгуулагдсаны 812, Ардын Хувьсгалын 97 жилийн 
ой, Үндэсний их баяр наадмын үеэр замын хөдөлгөөний аюулгүй байдлыг хангах хамгаалалт, 
зохицуулалтын төлөвлөгөө, хуваарь, зураглалыг хийж, Замын цагдаагийн албаны даргаар 2018 
оны 07 дугаар сарын 05-ны өдөр батлуулж, тус албаны харьяа газар хэлтсүүд нэгжүүд хүргүүлж 
чиглэл тус бүрээр үүрэг даалгаврыг өгч алба хаагчдын ажлын бэлэн байдал, хувцаслалт, 
техник, тусгай хэрэгслийн иж бүрдлийг хангуулан ажилласан.  

-Бүгд Найрамдах Турк Улсын Ерөнхийлөгчийн хүү Билал Эрдоган тэргүүтэй төлөөлөгчид 
2018 оны 07 дугаар сарын 12-наас 14-ний хооронд Монгол Улсад хийсэн айлчлал; 

-Бүгд Найрамдах Солонгос Улсын Буддын шашны тэргүүнүүд 07 дугаар сарын 16-наас 
20-ны хооронд Монгол Улсад хийсэн айлчлал; 

-Бангкок, Хөх хот, Намьянжү хотуудын захиргааны ажилтан, сурагчдаас бүрдсэн 
төлөөлөгчид 07 дугаар сарын 23-наас 30-ны хооронд Монгол Улсад хийсэн айлчлал; 

-Нийслэлийн Засаг даргын урилгаар Тайландын Вант Улсын Нийслэл Банкок хотын 
төлөөлөгчид 2018 оны 08 дугаар сарын 03-наас 07-ны өдрүүдэд Монгол Улсад хийсэн айлчлал; 

-Бүгд Найрамдах Ардчилсан Лоас Ард Улсын Дотоод хэргийн сайд Камман Сүнвилет 
тэргүүтэй зочин төлөөлөгчид 2018 оны 08 дугаар сарын 14-нөөс 17-ны өдрүүдэд Монгол Улсад 
хийсэн айлчлал;  

-Катар Улсын Ерөнхийлөгчийн зөвлөх Хамед Ал-Атия 2018 оны 08 дугаар сарын 11-нээс 
18-ны өдрүүдэд Монгол Улсад хийсэн айлчлал; 

-ХБНГУ-ын Кондрад Аденауэр-Сан /КАС/-ийн Европ, Олон Улсын хамтын ажиллагааны 
газрын дарга ноён Др Герхард Валерс 2018 оны 08 дугаар сарын 15-наас 17-ны өдрүүдэд 
Монгол Улсад хийсэн айлчлал; 

-Бүгд Найрамдах Хятад Ард Улсын Төрийн зөвлөлийн гишүүн бөгөөд Гадаад хэргийн 
сайд эрхэмсэг ноён Ван И тэргүүтэй төлөөлөгчид 2018 оны 08 дугаар сарын 23-наас 25-ны 
өдрүүдэд Монгол Улсад  албан ёсны ажлын айлчлал хийх үеийн замын хөдөлгөөний аюулгүй 
байдлыг ханган ажилласан. 

-“Ази тивийн залуучуудын аварга шалгаруулах шатрын тэмцээн” 2018 оны 08 дугаар 
сарын 18-наас 26-ны өдрүүдэд Улаанбаатар хотод зохион байгуулахтай холбогдуулан тэмцээнд 
оролцох зочин төлөөлөгч, тамирчид зорчих үеийн замын хөдөлгөөний аюулгүй байдлыг ханган 
ажилласан. 

-Нийслэлийн Засаг даргын 2018 оны А/665 тоот захирамжаар Хүй долоон худаг  “Монгол 
наадам” цогцолборт “Даншиг наадам-Хүрээ цам 2018” шашин, соёлын наадам, арга хэмжээ  
зохион байгуулахтай холбогдуулан замын хөдөлгөөний аюулгүй байдлыг хангах, хамгаалалт, 
зохицуулалтын төлөвлөгөө, ажил үүргийн хуваарь, зураглалыг хийж, Замын цагдаагийн албаны 
дэд бөгөөд Нийслэлийн замын цагдаагийн газрын даргаар батлуулан 2018 оны 08 дугаар сарын 
02-ны өдрийн 14-6/182 тоот албан бичгээр Нийслэлийн Замын цагдаагийн газрын харьяа нэгж, 
хэлтсүүдэд хүргүүлж,  чиглэл тус бүрээр үүрэг даалгаврыг өгч, алба хаагчдын ажлын бэлэн 
байдал, хувцаслалт, техник, тусгай хэрэгслийн иж бүрдлийг хангуулан ажилласан; 

- Катар Улсын Эмирийн төрсөн дүү Катарын Олимпийн хорооны Ерөнхийлөгч Шейх Жоан 
бин Хамад бин Халифа Аль-Тани тэргүүтэй төлөөлөгчид 2018 оны 09 дүгээр сарын 01-нээс 10-
ны өдрүүдэд Монгол Улсад хийсэн айлчлал;  

Арабын нэгдсэн Эмират Улсын Ерөнхийлөгчийн зөвлөх Эрхэм дээд Султан бин Халифа 
бин Зайд Ал-Нахайян тэргүүтэй төлөөлөгчид 2018 оны 09 дүгээр сарын 12-ноос 24-ний өдрүүдэд 
Монгол Улсад хийсэн айлчлал; 

Монгол Улсын Ерөнхийлөгч Х.Баттулгын урилгаар Америкын Нэгдсэн Улсын Конгрессын 
гишүүд 2018 оны 09 дүгээр сарын 16-наас 18-ны өдрүүдэд Монгол Улсад хийсэн айлчлал;  

Катар Улсын Олимпийн хорооны ерөнхийлөгч Шейх Шоаан Би Хамад Бин Халифа Аль-
Тань тэргүүтэй төлөөлөгчид 2018 оны 09 дүгээр сарын 08-наас 09-ны өдрүүдэд Монгол Улсад 
хийсэн айлчлал; 

Цагдаагийн ерөнхий газрын даргын урилгаар Бүгд Найрамдах Хятад Ард Улсын ӨМӨЗО-
ны Засаг Захиргааны дэд тэргүүлэгч бөгөөд Нийгмийн аюулаас хамгаалах  тэнхимийн дарга Яан 
Вэйдөн тэргүүтэй төлөөлөгчид 2018 оны 09 дүгээр сарын 05-наас 09 дүгээр сарын 07-ны 
өдрүүдэд Монгол Улсад хийсэн айлчлал;  

Монгол-Хятадын хилийн дэглэмийн гэрээг хэрэгжүүлэх хилийн хамтарсан комиссын 
төлөөлөгчид 2018 оны 09 дүгээр сарын 05-наас 07-ны өдрүүдэд Монгол Улсад хийсэн айлчлал; 

Мөн Арабын Бүгд Найрамдах Египет Улс, Тайландын Вант Улс, Бүгд Найрамдах Индонез 
Улс, Гэгээн Ширээт, Бүгд Найрамдах Колумби Улс, Арабын Бүгд Найрамдах Сири Улс, Гүрж 
Улсаас элчин сайдууд 2018 оны 09 дүгээр сарын 17-ны өдөр Монгол Улсын Ерөнхийлөгч 
Х.Баттулгад итгэмжлэх жуух бичиг өргөн барих үеийн замын хөдөлгөөний аюулгүй байдлыг 
ханган ажилласан. 

      Нийслэлийн Засаг даргын 2018 оны А/861 тоот захирамжаар 2018 оны 09 дүгээр сарын 
22-ны өдрийн “Автомашингүй өдөр”-ийг тэмдэглэн өнгөрүүлэхтэй холбогдуулан замын 
хөдөлгөөний аюулгүй байдлыг хангах хамгаалалт, зохицуулалтын төлөвлөгөө, ажил үүргийн 
хуваарийг хийж, Тээврийн цагдаагийн албаны даргаар батлуулан дүүргүүд дэх Замын 
цагдаагийн хэлтсүүдэд хүргүүлж, алба хаагчдын албаны бэлэн байдал, техник тусгай 
хэрэгслийг хангуулан ажилласан ба хамгаалалт, зохицуулалтад тус албанаас 220 цэгт 245 алба 
хаагч 40 автомашинтай, 120 тумп, 980 метр гэсэн хүн, хүч, техник хэрэгсэлтэйгээр тус тус үүрэг 
гүйцэтгэсэн.  

Дээрх арга хэмжээнүүдийн хүрээнд Замын хөдөлгөөн зохицуулах хэлтсийн Замын 
хөдөлгөөний удирдлагын төв /АТ-10/, Хамгаалалтын хэлтсийн жижүүр /Мичид-10/ холболтыг 
хийж, хуваарьт томилогдсон дарга, ахлахууд хамгаалалт зохицуулалтын үйл ажиллагааг 
удирдан зохион байгуулж, алба хаагчид зөрчил дутагдалгүй үүрэг гүйцэтгэсэн.  

Гурав. Сахилга хариуцлага, сургалт сурталчилгаа, соён гэгээрүүлэх болон авлигаас 
урьдчилан сэргийлэх ажлын талаар: 

3.1 Алба хаагчдын сахилга хариуцлагыг дээшлүүлэх чиглэлээр зохион байгуулсан 

ажил, арга хэмжээ, түүний үр дүн:   
 
Тус албаны ерөнхий эргүүл /А-9/-ийн илтгэх хуудсаар харьяа газар, хэлтсийн үйл 

ажиллагаатай холбоотой 146, алба хаагчтай холбоотой 216 зөрчлийг илрүүлэн, заагдсан 
зөрчлийг арилгуулахаар тухай бүр албан бичиг хүргүүлэн, үр дүнг тооцож байна.   

Засгийн газрын 2017 оны №01 тоот албан даалгавар, Цагдаагийн ерөнхий газрын дарга, 
дэд дарга нараас сахилга хариуцлагыг дээшлүүлэх талаар өгсөн үүрэг чиглэлийг 
хэрэгжүүлэхээр харьяа нэгжүүдэд мэдээлэл, үүргийг хүргүүлсэн бөгөөд нийт 3 удаагийн үүргийг 
нэгжүүдэд хүргүүлж, хэрэгжилтэд хяналт тавин ажиллаж байна.  

Албаны хэмжээнд шинээр болон шилжин томилогдсон алба хаагч нарт багш шавийн гэрээ 
байгуулан хариуцсан ахлах албан тушаалтнаар хяналт тавиулж, мэргэжил арга зүйн 
удирдлагаар хангах, зааж сурган үнэлэлт дүгнэлт өгөх чиглэлийг өгч ажилласан байна. 

Тус албаны алба хаагчдын гаргасан сахилга, ёс зүйн зөрчилд Хяналт шалгалтын тасаг 
болон нэгжийн холбогдох эрх бүхий албан тушаалтнууд албаны шалгалтыг явуулан дүнг 
шийдвэр гаргах эрхий бүхий албан тушаалтанд танилцуулснаар Цагдаагийн ерөнхий газрын 
даргын тушаалаар  8 алба хаагч, тус албаны даргын тушаалаар 22 алба хаагч, нутаг дэвсгэрийн 
цагдаагийн байгууллагын даргын шийдвэрээр 27 алба хаагчид арга хэмжээ тооцсон байна. 
Нийслэл хотод нийт 23 алба хаагч сахилгын шийтгэл оногдуулсан бөгөөд 2017 оны мөн үетэй 
харьцуулахад 3 нэгжээр буюу 13 хувиар өссөн үзүүлэлттэй байна. 

Тус албаны төв байрны алба хаагчдын ажлын цаг ашиглалтад хяналт тавих зорилгоор 
цагийн бүртгэлийн төхөөрөмжийг энэ оны 07 дугаар сарын 13-ны өдөр  байрлуулж, алба 
хаагчдыг тус төхөөрөмжид бүртгүүлсэн  байдал, өглөө хоцордог, ажлын цаг дуусахаас өмнө 
ажлын байрнаас явдаг, өглөө орой ажилдаа ирж, явахдаа бүртгүүлдэггүй зэрэг зөрчил дутагдал 
гарч байгаатай холбогдуулан харьяа нэгжүүдэд 2018 оны 08 дугаар сарын 17-ны өдрийн 14-
2/2936 дугаартай албан бичгээр 6 заалт бүхий мэдээлэл, ажлын чиглэл хүргүүлэн, энэ оны 09 
дүгээр сарын 31-ний өдөр үр дүнг тооцохоор ажиллаж байна.  

 
3.2 Алба хаагчдын мэдлэг боловсролыг дээшлүүлэх чиглэлээр дотооддоо зохион 

байгуулсан сургалт /ашигласан техник хэрэгсэл/: 
  
Цагдаагийн ерөнхий газрын дэд даргын 2018 оны 06 дугаар сарын 26-ны өдрийн “Ажлын 

чиглэл хүргүүлэх тухай” 3/3898 тоот үүргийн дагуу 2018 оны 06 дугаар сарын 28-ны өдөр “Ажлын 
төлөвлөгөө” боловсруулж, Хууль сахиулахын их сургуулийг 2017-2018 оны хичээлийн жилд 
“Цагдаа-хууль сахиулах ажил” мэргэжлээр төгсөж, тус албанд Цагдаагийн ерөнхий газрын 
даргын 2018 оны 06 дугаар сарын 25-ний өдрийн Б/438 тоот тушаалаар шинээр томилогдон 
ирсэн 8 алба хаагчдыг хүлээн авч, албаны үйл ажиллагаатай танилцуулж, тэднийг богино 
хугацаанд сургах, дасан зохицуулах, ажил мэргэжлийн алдаа дутагдал гаргуулахгүй байх, гэмт 
хэрэг, зөрчилд холбогдохоос урьдчилан сэргийлэх, мэргэжлийн чиг баримжаатай болгох 
чиглэлээр 2018 оны 06 дугаар сарын 28, 29-ний өдөр албаны хурлын зааланд 10:00 цагаас 14:00 
цаг хүртэл 5 цагийн сургалт, 2 цагийн зөвлөмж, танилцуулга, 1 цагийн мэдлэг чадвар шалгах 
шалгалт зэргийг зохион байгуулсан. 

Тээврийн цагдаагийн албаны сургалтын үлгэрчилсэн хөтөлбөр, сэдэвчилсэн 
төлөвлөгөөний дагуу алба хаагчдын мэдлэг, чадварыг дээшлүүлэх, мэргэшүүлэх чиглэлээр 
2018 оны 03 дугаар улиралд албаны нэгдсэн болон харьяа хэлтсүүдийн дотоод сургалтуудыг 
зохион байгуулж ажилласан бөгөөд нийт 29 удаагийн сургалтыг давхардсан тоогоор 6654 алба 
хаагч нарт 227 цагийн сургалт зохион байгуулсан.  

1. Албаны нэгдсэн сургалтыг 12 удаа 29 цагийн хугацаатай давхардсан тоогоор 943 алба 
хаагчийг хамруулан зохион байгуулсан. Тухайлбал: 

- Монгол Улсын Засгийн газрын 2018 оны 08 дугаар сарын 08-ны өдрийн ээлжит 
хуралдаанаар  “Замын хөдөлгөөний дүрэм” шинэчлэн батлагдсантай холбоотой тус албаны 
алба хаагчдад Замын хөдөлгөөний дүрмийн мэдлэгийг богино хугацаанд олгох, эзэмшүүлэх 
зорилгоор төв, орон нутгийн Замын цагдаагийн нэгжийн 518 алба хаагчдад 2018 оны 08 дугаар 
сарын 13-наас 24-ний өдрүүдэд нийт 20 цагийн сургалт зохион байгуулсан. 

2. Мэдвэл зохих хууль, тогтоомжийн сургалтад шинээр батлагдсан хууль тогтоомжоор 5 
удаа буюу давхардсан тоогоор 887 алба хаагчийг хамруулан бусад хууль тогтоомжийн хүрээнд 
7 удаа 62 цагийн сургалтыг давхардсан тоогоор 1629 алба хаагчийг хамруулсан. Тухайлбал: 

- Эрүүл мэнд, спортын сайд, Хууль зүйн сайдын хамтарсан 2015 оны А/131, А/138 тоот 
тушаалаар баталсан “Жолооч согтууруулах ундаа, мансууруулах эм, сэтгэцэд нөлөөт бодис 
хэрэглэсэн эсэхийг шалгах журам”, Монгол Улсын Зөрчлийн тухай хууль, Цагдаагийн 
байгууллагын үйл ажиллагааны журам код-400, Код-243,  код-202, код-227,  код-231, код-113, 
код-229, “Төрийн тусгай хамгаалалтын тухай хууль”-ийн Хоёр дугаар бүлэг “Төрийн тусгай 
хамгаалалтын хамрах хүрээ, зэрэглэл”, Замын цагдаагийн албаны дотоод журам, 
“Байгууллагын нууцын тухай хууль”, “Орон нутгийн хамгаалалтын тухай хууль”, “Тээврийн 
хэрэгсэлд тусгай дуут гэрэл дохио тавьж хэрэглэх журам” MNS 4979:2016 стандарт, “Цагдаагийн 
албан тушаалын цол олгох журам”, “Цагдаагийн цол хэрэглэх журам”, “Байгууллагын дотоод 
аюулгүй байдал”, “Баримт бичиг, эд зүйл, хүний бие, тээврийн хэрэгсэлд үзлэг хийх”, “Гэмт 
хэргээс урьдчилан сэргийлэх тухай хууль”, Олон нийтийн цагдааг ажиллуулах ЦБҮАЖ код-243, 
“Эрэн сурвалжлан ажил” Замын хөдөлгөөн зохицуулах, хянан шалгах журам”, “Улсын 
бүртгэлийн ерөнхий хууль”, “Иргэний улсын бүртгэлийн тухай хууль”, “Тээврийн хэрэгсэл 
жолоодох эрх дуусгавар болох, тээврийн хэрэгсэл жолоодох эрхийг сэргээх журам”, “Эрэн 
сурвалжлагдаж байгаа тээврийн хэрэгслийг олж тогтоох, шийдвэрлэх ажиллагаа”, “Эрэн 
сурвалжлах ажиллагаа”, Монгол Улсын Ерөнхий прокурорын А/96, А/95 дугаартай журам, ЦЕГ-
ын даргын А/68 тоот тушаалаар баталсан “Эрүүгийн хариуцлага хүлээсэн хүн, хуулийн 
этгээдийн мэдээллийн сан бүрдүүлэх” зэрэг сэдвээр сургалт зохион байгуулсан. 

3. Алба хаагчийг хөгжүүлэх сургалтыг 8 удаа 57 цагийн хугацаатай давхардсан тоогоор 
1985 алба хаагчдыг хамруулан зохион байгуулсан. Үүнд: 

- “Стрессийг бууруулах’’, “Замын хөдөлгөөнд оролцогчтой харилцах тактик арга зүй”, “Хамт 
олны харилцаанд зөрчил үүсгэж болзошгүй хүчин зүйл”, “Эмнэлгийн анхны тусламж үзүүлэх”, 
Иргэдийн хэрэглээний боловсролын төв төрийн бус байгууллагатай хамтран “Ажлын байран 
дахь хоол зүйн зохистой хэрэглээ, эрүүл амьдралын зөв дадал, зуршил”, “Эх орон”, “Оллоо” 
зэрэг телевиз, “Мон-Арт” студийн инженер, техникч нартай хамтран “Цахим сүлжээнд ажиллах”, 
“Дүрс бичлэгийн эвлүүлэг”, “Өөрийн сэтгэл зүй”, “Ажлын байранд зөв хооллох, усны зохистой 
хэрэглээ”, “эрүүл амьдрал”, “амьдралын зөв дадал хэвшлийг  бий болгох”, “сэтгэл санаагаа 
тайвшруулах”, “Харилцааны соёл, харилцааны хандлага”, “Архи, тамхи мансууруулах бодис 
түүний хор уршиг”, “Microsoft Excel, Word” оффисийн  хэрэглээний програм хэрхэн ажиллах 
тухай зэрэг сэдвээр сургалт зохион байгуулсан. 

4. Алба хаагчийг дадлагажуулах сургалтыг 3 удаа 13 цагийн хугацаатай давхардсан 
тоогоор 326 алба хаагчийг хамруулан явуулсан. Тухайлбал: 

- “Цагдаагийн албаны тухай хууль”-ийн “49 дүгээр зүйл Биеийн хүч хэрэглэх”, “Амилуулах 
суурь тусламж”, “Гоц халдварт өвчин гарсан үед хорио цээрийн дэглэм тогтоох”, “Төрийн болон 
Гадаадын дээд хэмжээний зочин төлөөлөгчдийн айлчлах үеийн хамгаалалтыг зохион 
байгуулах” ЦБҮАЖ код-506, “Тээврийн хэрэгслийг шалгахад анхаарах асуудал”, “Зам тээврийн 
ослын газрын хамгаалалт”, “Хэргийн газрын үзлэгийг хэрэгжүүлэхэд анхаарах асуудал”, “Алба 
хаагчийн аюулгүй байдал”, “Ажлын байрны ачаалал” зэрэг сэдэвт сургалт зохион байгуулсан. 

5. Бие бялдрын бэлтгэлжилтийг хангах сургалтаар “ Бялдаржуулах дасгал”, “Хөл бөмбөг”, 
“Сагсан бөмбөг” болон Цагдаагийн ерөнхий газрын “Хүч спорт хороо”-ны нэрэмжит цогцолбор 
тэмцээнүүдэд алба хаагчдыг амжилттай оролцуулах зорилгоор нийт 3 удаа 10 цагийн дадлага 
сургалтад давхардсан тоогоор 799 алба хаагчийг хамруулсан.  

 6.  Ажлын байрны сургалтын хөтөлбөрийн хүрээнд “Цагдаагийн албаны тухай хууль”-ийн 
“50 дүгээр зүйл. Тусгай хэрэгслийн төрөл”,  “Албаны автомашинд тавих хяналт, автомашины 
бүрэн бүтэн байдалд үзлэг шалгалт хийхэд анхаарч ажиллах” сэдэвт 1 удаагийн сургалтыг 
давхардсан тоогоор 85 алба хаагчдад зохион байгуулсан.  

  
 3.3 Төрийн болон төрийн бус байгууллагаас зохион байгуулагдсан сургалт, 

уулзалт хэлэлцүүлэг, зөвлөгөөнд алба хаагчдыг хамруулсан байдал:   
 
Цагдаагийн ерөнхий газрын даргын 2018 оны Б/430 дугаар тушаалаар тус албанаас нэг 

алба хаагч Тайваний Батлан хамгаалах их сургуулиас 2018 оны 07 дугаар сарын 01-нээс 21-ний 
өдрүүдэд Тайвань Улсын нийслэл Тайпей хотноо зохион байгуулсан “Үндэсний бүтээн 
байгуулалт” сэдэвт сургалтад хамрагдсан.  

Дэлхийн Эрүүл Мэндийн Байгууллага, “Блумберг Филантропи”, Нийслэлийн Засаг даргын 
тамгын газар, Нийслэлийн эрүүл мэндийн газар, ”Эрүүл хотуудын нөхөрлөл” төсөлтэй хамтран 
хэрэгжүүлж буй “Хамгаалах бүс, хамгаалах малгайн хэрэглээг хэвшүүлснээр зам, тээврийн 
аюулгүй байдлыг сайжруулах” төслийн 2-р үе шат эхлэх болсонтой холбогдуулан төслийн 
хэрэгжилтийг хууль сахиулах арга хэмжээгээр эрчимжүүлж, дэмжих зорилгоор тус албаны 

удирдах албан тушаалтнуудад зориулсан сургалт-семинарыг 2018 оны 08 сарын 28-ны өдөр 
зохион байгуулсан.    

Цагдаагийн ерөнхий газрын даргын 2018 оны 09 дүгээр сарын 14-ний өдрийн А/228 тоот 
тушаалаар тус албаны харьяа нэгжийн удирдах ажилтнуудын сургалт, зөвлөгөөнийг энэ оны 09 
дугаар сарын 20-ноос 09 дүгээр сарын 22-ны өдрүүдэд батлагдсан хөтөлбөр, төлөвлөгөөний 
дагуу зохион байгуулсан.  

Сургалт, зөвлөгөөнд оролцогчдод  
-“Мэдлэг, инновацийн удирдлагаар байгууллагын хөгжлийг хөтлөх” сэдвээр Удирдлагын 

академийн багш доктор (Ph.D), дэд профессор Р.Бадралмаа,  
- “Зам тээврийн ослыг шалгахад анхаарах асуудал” сэдвээр Хууль Сахиулахын Их 

Сургуулийн Цагдаагийн сургуулийн Замын цагдаагийн тэнхимийн эрхлэгч, цагдаагийн хурандаа 
Р.Мөнхбаяр; 

-“Зам тээврийн гэмт хэргийг шалгах ажиллагаанд анхаарах асуудал” сэдвээр Тээврийн 
прокурорын газрын ерөнхий прокурорын орлогч, хууль цаазын итгэмжит зөвлөх Д.Сарантуяа; 

-“Зам тээврийн осолд шинжлэх ухааны арга хэрэгсэл ашиглан шинжээчийн дүгнэлт 
гаргах, цаашид анхаарах асуудал” сэдвээр Шүүх шинжилгээний үндэсний хүрээлэнгийн 
криминалистик шинжилгээний газрын ахлах шинжээч, цагдаагийн ахлах дэслэгч С.Мөнхдалай; 

-“Олон улсын болон улсын чанартай автозамын хяналт, авч хэрэгжүүлж байгаа арга 
хэмжээ, цаашид анхаарах асуудал” сэдвээр Зам тээврийн хөгжлийн төвийн хэлтсийн дарга 
Н.Баясгалан;  

-“Бэлэн бусаар торгох төхөөрөмжийн ашиглалт” сэдвээр Цагдаагийн ерөнхий газрын 
Мэдээлэл дүн шинжилгээ, шуурхай удирдлагын албаны Мэдээлэл технологи холбооны төвийн 
Мэдээллийн технологийн хэлтсийн инженер, цагдаагийн ахлах дэслэгч Ч.Ганбаатар; 

- “Хар тамхи, мансууруулах бодисыг илрүүлэх, цагдаагийн төрөл мэргэжлийн албадын 
хамтын ажиллагаа” сэдвээр Цагдаагийн ерөнхий газрын Хар тамхитай тэмцэх газрын Мөрдөн 
шалгах хэлтсийн дарга, цагдаагийн дэд хурандаа Л.Төгс-Ухаан;  

-“Автотээврийн салбарт чанарын удирдлагын тогтолцоо” сэдвээр Автотээврийн 
үндэсний төвийн Судалгаа, хөгжил чанар, удирдлагын төвийн дарга Н.Зориг; 

- “Албанд шинээр нэвтрүүлж байгаа хурд хэмжигчийн ажиллах заавар, ашиглалтын 
талаар” Смарт траффик, захирал Г.Тэгшбаяр; 

- “Монгол Улсын Засгийн газрын 2018 оны 08 дугаар сарын 08-ны өдрийн 239 дүгээр 
тогтоолоор шинэчлэн баталсан Замын хөдөлгөөний дүрэм” сэдвээр тус албаны Төлөвлөлт, 
зохион байгуулалтын хэлтсийн ахлах мэргэжилтэн, цагдаагийн хошууч Б.Галсанжамц; 

- “Замын хөдөлгөөний шинэчилсэн дүрмийг практикт нийцүүлэхэд анхаарах асуудал” 
сэдвээр тус албаны Техник, замын хяналтын хэлтсийн дарга, цагдаагийн хурандаа 
Ч.Жаргалсайхан; 

-“Хөдөлгөөн зохицуулах техник хэрэгсэл, шинэчилсэн дүрэмд орсон өөрчлөлтүүд” 
сэдвээр тус албаны Техник, замын хяналтын хэлтсийн замын хяналт хариуцсан ахлах 
зохицуулагч, цагдаагийн хошууч Р.Цогтоо;  

-“Зам тээврийн осол, хэргээс урьдчилан сэргийлэх чиглэлээр зохион байгуулах ажил, 
арга хэмжээ, цаашид анхаарах асуудал” сэдвээр тус албаны Урьдчилан сэргийлэх хэлтсийн 
дарга, цагдаагийн хурандаа Э.Бөхбат; 

-“Замын хөдөлгөөний шинэчилсэн дүрэмд орсон техник хяналттай холбогдолтой 
заалтуудын талаар” сэдвээр тус албаны Техник, замын хяналтын хэлтсийн Техникийн хяналт 
хариуцсан чиглэлийн ахлах зохицуулагч, цагдаагийн ахмад Э.Энхболд;  

-“Эрэн сурвалжлах ажиллагаа, цаашид анхаарах асуудал” сэдвээр тус албаны Эрүүгийн 
цагдаагийн хэлтсийн дарга, цагдаагийн дэд хурандаа Д.Чинбаатар; 

- “Зам тээврийн хэргийн газрын үзлэг, цаашид анхаарах асуудал” сэдвээр тус албаны 
Мөрдөн шалгах хэлтсийн дарга, цагдаагийн хурандаа Ц.Насанбат; 

-“Цагдаагийн байгууллагын мэдээллийн нэгдсэн сангийн ашиглалт, цаашид анхаарах 
асуудал” сэдвээр тус албаны Төлөвлөлт, зохион байгуулалтын хэлтсийн ахлах мэргэжилтэн, 
цагдаагийн хошууч Ц.Эрдэнэчимэг; 

-“Байгууллагын дотоод хяналт шалгалт, алба хаагчийн сахилга, ёс зүй, аюулгүй байдал, 
цаашид анхаарах асуудлын талаар” тус албаны Төлөвлөлт, зохион байгуулалтын хэлтсийн 
Хяналт шалгалтын тасгийн дарга, цагдаагийн дэд хурандаа Ц.Амарбаясгалан нар дээрх 
сэдвүүдээр 1.5 кредит цагийн сургалт орж,  мөн Сонгинохайрхан дүүргийн нутагт шинээр 
баригдсан байнгын пост, Цагдаа, дотоодын цэргийн сургалтын нэгдсэн төвийн үйл 
ажиллагаатай танилцуулж, алба хаагчдыг харилцан мэдээлэл, туршлага солилцуулах ажлыг 
зохион байгуулсан. 

  3.4 Зохион байгуулсан соён гэгээрүүлэх ажил, арга хэмжээ: 
 
Цагдаагийн байгууллагын үйл ажиллагааны /код 930/ “Алба хаагч үүргээ гүйцэтгэж яваад 

нас барсан тохиолдолд хэрэгжүүлэх арга хэмжээ” журамд гавьяат үйлстнүүдийг дурсаж 
хүндэтгэх хүндэтгэлийн арга хэмжээг жил бүрийн 07 дугаар сарын 17-ны өдөр зохион 
байгуулахаар шийдвэрлэсний дагуу албан үүргээ гүйцэтгэж яваад амь насаа алдсан алба 
хаагчдаа эргэн дурсах, ар гэрт нь хүндэтгэл үзүүлэх “Бид мартахгүй” өдөрлөгийг Замын 
цагдаагийн албаны удирдах бүрэлдэхүүн болон 2018 онд цагдаагийн албан шинээр 
томилогдсон алба хаагчдыг оролцуулан 2018 оны 07 дугаар сарын 17-ны өдөр тус албаны 
хурлын зааланд зохион байгуулав.  

Өдөрлөг зохион байгуулах ажлын хүрээнд өдөрлөгийн хөтөлбөр, төлөвлөгөөг 
боловсруулан батлуулж, албан үүргээ гүйцэтгэж яваад амь насаа алдсан алба хаагчдын 
судалгааг шинэчлэн, 15 алба хаагчдын ар гэрийг эрэн сурвалжилсны дүнд 9 алба хаагчийн ар 
гэртэй холбоо  тогтоон холбогдож, өдөрлөгийн ажиллагаанд урилгаар оролцуулсан бөгөөд 
шинэчилсэн судалгааг 2018 оны 07 дугаар сарын 09-ний өдрийн 14/2563 тоот албан бичгээр 
ЦЕГ-ын Захиргааны удирдлагын газарт хүргүүлсэн.  

Өдөрлөгийн хүндэт зочноор уригдан оролцсон амь насаа алдсан алба хаагчдын ар гэрт 
Замын цагдаагийн албаны даргын  2018 оны 07 дугаар сарын 17-ны өдрийн Б/129 тоот 
тушаалаар тус бүр 100000 /нэг зуун мянга/, нийт 900000 /есөн зуун мянга/ төгрөгийн буцалтгүй 
тусламжийн мөнгийг зэс аяганы хамт  гардуулж, зохион байгуулсан ажил арга хэмжээний талаар 
Замын цагдаагийн албаны traffic.police.gov.mn/, Gogo, Шууд, News, inter, Залуус, Арслан, Control 
зэрэг 22 цахим хуудас болон МNB, ТВ-5, ТВ-9, MN-25, ТМ, SBN, Eagle, Парламент, UBS зэрэг 
11 телевиз, Өнөөдөр, Өдрийн сонин зэрэг хэвлэл мэдээллийн хэрэгслээр сурталчилж 
ажилласан. 

Алба хаагчдын чөлөөт цагийг зөв боловсон өнгөрүүлэх, хамт олны дунд найрсаг уур 
амьсгал бий болгох зорилгоор жил бүр уламжлал болгон зохион байгуулагддаг “Чадварлаг 
хамт олон-2018” цогцолбор тэмцээнийг энэ оны эхний хагас жилд багтаан 10 төрлөөр зохион 
явуулж, нэгдсэн дүнг гарган тэмцээнд амжилттай оролцсон нэгж, алба хаагчдыг шагнаж 
урамшуулах ажлыг зохион байгуулсан.     

Тэргүүн байр эзэлсэн Захиргааны удирдлагын хэлтэс, Урьдчилан сэргийлэх хэлтэс, 
Техник, замын хяналтын хэлтсийн хамтарсан “Оргил” багийн алба хаагчид гэр бүлийн хамт 
2018 оны 07 дугаар сарын 29-ний өдрөөс 08 дугаар сарын 03-ны хооронд ОХУ-ын Байгаль 
нуурын чиглэлд 5 хоногийн хугацаатай аяллыг зохион байгууллаа.  

Дэд байр эзэлсэн Хан-Уул дүүрэг дэх Замын цагдаагийн хэлтсийн “Туул” баг 17 алба 
хаагч, 10 гэр бүл, 2 ахмад ажилтны хамтаар 2018 оны 07 дугаар сарын 30-ны өдрөөс 2018 оны 
08 дугаар сарын 03-ны өдрийг хүртэл хугацаанд Улаанбаатар- Хөвсгөл далайн аялал зохион 
байгуулсан.  

Гуравдугаар байр эзэлсэн Баянгол дүүрэг дэх Замын цагдаагийн хэлтсийн “Улз” багийн 
хамт олон 10 алба хаагч гэр бүлийн хамтаар Архангай аймгийн байгалийн үзэсгэлэнт газраар 
2018 оны 08 дугаар сарын 09-ний өдрөөс 08 дугаар сарын 13-ны өдрийг дуустал 5 хоногийн 
хугацаатай аялсан. 

Тээврийн цагдаагийн албаны удирдах бүрэлдэхүүн, алба хаагчдын ажлын орчин, 
тавилга, техник хэрэгсэл, шагнал урамшуулал, алба хаагчдын хувцаслалт, хоорондоо болон 
иргэдтэй харьцаж буй байдал, байгууллагын уриа, эрхэм зорилго, үйл ажиллагаанд эерэг 
өөрчлөлт оруулах зорилгоор Тээврийн цагдаагийн албаны газар, хэлтсүүдийн хооронд 2018 
оны 05 дугаар сарын 25-ны өдрөөс 8 дугаар сарын 24-ны өдөр хүртэл 3 сарын “Соёлч хэлтэс” 
сэдэвт аяныг зохион байгуулж дүгнэсэн. 

"Хамгаалах бүс, хамгаалах малгайн хэрэглээг хэвшүүлснээр зам, тээврийн аюулгүй 
байдлыг сайжруулах" төслийн мэдээллийн кампанит ажлын 2 дугаар үе шат 9 сарын 1-нээс 
эхэлж байгаатай холбогдуулан 2018.08.28-ны өдөр Тээврийн цагдаагийн албаны 40 алба 
хаагчдад зориулсан олон улсын сургалт-семинарыг Олон Улсын Аюулгүй Байдлын Сантай  
хамтран зохион байгуулсан.  

Сургалт-семинар нь замын цагдаагийн ажилтнуудад хууль сахиулах замаар суудлын 
бүсний хэрэглээг нэмэгдүүлэх стратеги, арга замуудын талаарх олон улсын туршлагын талаар 
мэдээлэл олгох, улмаар үйл ажиллагаандаа нэвтрүүлэх боломжийг бүрдүүлэх зорилготой 
бөгөөд Олон Улсын Аюулгүй Байдлын Сангийн Ерөнхийлөгч, зөвлөх, доктор Рэй Шүэй уригдан 
ирж, сургалтыг явуулсан.  

 Харьяа нэгжүүд алба хаагчдын чөлөөт цагийг зөв боловсон өнгөрүүлэх, хамт олны дунд 
нөхөрсөг харилцааг төлөвшүүлэх зорилгоор Тэрэлж аялал жуулчны бааз дахь Цэргийн өдрийн 
амралтад уралдаан тэмцээн зохион явуулж, 10 алба хаагчийн хүүхдийг Үндэсний соёл 
амралтын хүрээлэнд 40 хувийн хөнгөлөлттэй тоглох эрхийн бичгээр урамшуулсан. 

Мөн шинээр томилогдсон болон зөрчил заагдсан алба хаагчдын ар гэрээр  орж, гэр 
бүлийн гишүүдтэй уулзаж санал хүсэлтийг сонсох ажлыг зохион байгуулж,  “Хатагтай” төвийн 
багш С.Энхжаргалаар “Харилцах урлаг” сэдвээр сургалт зохион байгуулсан. 

Байгууллагын соёлд нөлөөлөх үйл, хандлага сэтгэлгээний чиглэлээр дүүргүүд дэх замын 
цагдаагийн хэлтсийн байранд дэлхийн суут хүмүүсийн хэлсэн эшлэл, цагдаагийн байгууллагын 
үе үеийн дарга, удирдлагуудын хэлсэн үгсийг байрлуулж, алба хаагчдад сурталчлах ажлыг 
зохион байгуулж байна. 

Мөрдөн байцаах албаны 72 жилийн ойд зориулсан “Шилдэг мөрдөгч” тэмцээнд ахлах 
мөрдөгч, цагдаагийн ахмад Э.Батмөнх амжилттай оролцож, “Мөрдөгч-17 сэтгүүлд ахлах 
мөрдөгч, цагдаагийн хошууч В.Хосбаяр “Авто тээврийн хэрэгсэл, хөдөлгөөний аюулгүй байдал 
ашиглалтын  журам зөрчих гэмт хэргийг мөрдөхөд анхаарах асуудал сэдэвтэй илтгэлийг 
амжилттай хэлэлцүүлсэн.   

Алба хаагчдын илтгэх, харилцах ур чадварыг дээшлүүлэх, өөрийгөө илэрхийлэх, ажил 
үүргээ гүйцэтгэхэд тулгамдаж буй асуудал, гарах арга замыг тодорхойлох, тэдний бүтээлч 
сэтгэлгээг хөгжүүлэх зорилгоор “Зам тээврийн ослоос урьдчилан сэргийлэх,  ослыг шалгаж 
шийдвэрлэх үйл ажиллагаанд тулгамдаж буй бэрхшээл, түүнийг шийдвэрлэх арга зам” сэдэвт 
илтгэлийн тэмцээнийг Төв орон нутгийн замын цагдаагийн 33 нэгжийн баг тамирчдын дунд 
зохион байгуулж, дүгнэсэн.  

Илтгэлийн тэмцээнд Төв аймаг дахь цагдаагийн газрын Замын цагдаагийн тасгийн 
зохицуулагч, цагдаагийн дэслэгч Х.Мөнх-Эрдэнэ “Орон нутгийн замд гарч буй зам тээврийн 
ослоос урьдчилан сэргийлэх ажилд Инноваци нэвтрүүлэх нь” сэдвээр тэргүүн байр, Ховд аймаг 
дахь цагдаагийн газрын Замын цагдаагийн тасгийн зохицуулагч, цагдаагийн ахлах дэслэгч 
Б.Бямбадорж “Зам тээврийн осол, зөрчлийг бууруулахад иргэдийн сэтгэлгээний хандлага 
нөлөөлөх нь” сэдвээр хоёрдугаарт байр, Чингэлтэй дүүрэг дэх Замын цагдаагийн хэлтсийн 
зохицуулагч, цагдаагийн ахмад Б.Зоригоо “Зам тээврийн ослоос урьдчилан сэргийлэхэд 
гадаадын зарим орны туршлагыг нэвтрүүлэх асуудал”  сэдвээр илтгэл хэлэлцүүлж, гуравдугаар 
байранд шалгарсан.  

Цагдаагийн ерөнхий газрын даргын 2018 оны А/92 дугаар тушаалаар батлагдсан “Соён 
гэгээрүүлэх ажлын төлөвлөгөө”-ний 4.3-д “Алба хаагчдын эрүүл мэндийг хамгаалах, өвчин 
эмгэг, хөдөлгөөний хомстлоос урьдчилан сэргийлэх, бие бялдрын бэлтгэлжилтийг хангах 
чиглэлийн дасгал, хөдөлгөөний тухай зөвлөмж боловсруулж, хэрэгжилтийг хангуулах” гэсэн 
заалтыг хэрэгжүүлэх ажлын хүрээнд “Намар-Эрүүл цагдаа” сэдэвт явган аяллыг 2018 оны 09 
дүгээр сарын 15-ны өдөр зохион байгуулж, алба хаагчдыг Хан-Уул дүүргийн 11 дүгээр хороо 
“Хан богд” амралтын газрын талбайд цуглуулж, явганаар Богд хан уул Зайсан- Баруун 

ширээт  /4.5 км/ оргил руу явганаар аялсан. 
Арга хэмжээнд 107 алба хаагч, 15 гэр бүлийн гишүүд, 3 ахмад ажилтан  оролцсон бөгөөд 

аяллын үеэр 3 төрлийн спорт тоглоомыг зохион явуулж шалгарсан алба хаагчдыг урамшуулсан.  
 
  3.5 Хэвлэл мэдээллийн байгууллагатай хамтран ажилласан байдал: 
 
Тайлангийн хугацаанд нийт 56 удаагийн шууд нэвтрүүлэг, 16 удаагийн “Зочны цаг” 

нэвтрүүлэгт оролцож, цаг үеийн нөхцөл байдлын болон осол, гэмтлийн шалтгаан нөхцөл, 
сэрэмжлүүлэг мэдээ, мэдээллийг телевизүүдэд давхардсан тоогоор 157 удаа өгч ажиллалаа.  
Үүнд: Эко телевизийн ”Эрүүл Монгол хөтөлбөр”, Eagle телевизийн “Хэлэлцүүлэг” шууд 
нэвтрүүлэг, Рояаль телевизийн “Иргэний боловсролд” шууд нэвтрүүлэг, Парламент телевизийн 
“Гүүр” шууд нэвтрүүлэг, MNB телевизийн “Өглөө хөтөлбөр” шууд нэвтрүүлэг, Олон нийтийн цаг 
шууд нэвтрүүлэг, ЭКО телевизийн “Эрүүл монгол” шууд нэвтрүүлэг, Mongol HD телевизийн 
Оргил цаг мэдээллийн хөтөлбөрийн Зочны цаг,  UBS телевизийн “Сэтгүүлчийн цаг, News 
channel, Star, Mongol HD, MNC, Өлзий ТВ, MN25 ТВ, ТВ5 зэрэг телевизүүдийн мэдээллийн 
хөтөлбөрт тус тус сурвалжлага өгсөн.   

Албанаас хийж хэрэгжүүлсэн ажлын талаар, тухайлбал: Урсгал сөрөгсөд, Хоногийн 
нөхцөл байдлын мэдээ, Нэгдсэн хэсэгчилсэн арга хэмжээ явагдаж буй талаар, Амралтын 
өдрүүдийн зам зохион байгуулалтын талаар, Замын хөдөлгөөний шинэчлэгдсэн дүрмээс, 
Хичээлийн шинэ жилийн нээлтийн үеэр 320 гаруй алба хаагч ажиллах, Хүүхэд ихээр зорчдог 
гудамж зам, сургууль орчмын замуудад сэрэмжлүүлэг самбарууд байршуулсан, Дүүргийн 

алслагдсан цэгүүдэд хөдөлгөөнт постууд ажиллаж байгаа, Хайлааст, Чингэлтэйн замуудад 
сэрэмжлүүлэх самбарууд байршуулсан, “Намар-Эрүүл цагдаа” явган аялал, “Үзүүлэн сургалт”, 
7 хоногийн болон амралтын өдрүүдийн нөхцөл байдал, хөдөлгөөн зохион байгуулалтад орсон 
өөрчлөлт, хаагдсан замын талаар, цас орсонтой холбоотой үүссэн нөхцөл байдал, Удирдах 
ажилтны сургалт, зөвлөгөөн, 4 уулзварт шар тэмдэглэл хийж байгаа, Автомашингүй өдөр 
хаагдах замын талаар зэрэг нийт 87 төрлийн мэдээлэл бэлтгэж,  Тээврийн цагдаагийн албаны 
болон бусад мэдээллийн 25 сайтад байршуулан ажилласан. 

Замын хөдөлгөөний ачаалал, нөхцөл байдлын талаар болон замын хөдөлгөөний 
аюулгүй байдлыг хангахтай холбоотой зөвлөмж, мэдээллийг олон нийтэд тогтмол хүргэх 
зорилгоор “Авторадио” 96.3 фм -д ажиллах алба хаагчдын хуваарь боловсруулж батлуулан, 
хуваарийн дагуу дүүрэг дэх Замын цагдаагийн хэлтсийн Урьдчилан сэргийлэх ажил хариуцсан 
зохицуулагч нарыг оролцуулж байна.   

Радиогийн нэвтрүүлэгт нийт 54 удаа оролцож, шууд утсаар иргэдээс ирүүлсэн асуулт 
санал хүсэлтэд хариу өгч ажилласан.     

Өдөр тутмын 4 тухайлбал Засгийн газрын мэдээ сонинд “Нийтийн тээврийн үйлчилгээ 
замын хөдөлгөөнд нөлөөлж буй эсэх”, Өдрийн сонинд “4 уулзварт шар тэмдэглэл хийж байгаа”, 
Өнөөдөр сонинд “Сүү ХХК-тай хамтран сургалт зохион байгуулсан”, “Хүүхэд багачуудад ослын 
үзүүлэн сургалт зохион байгуулсан”, Өнөөдөр сонин болон Өдрийн сонинд Тээврийн цагдаагийн 
албаны дарга, цагдаагийн хурандаа Д.Амарсайхан, Өдрийн сонинд хэлтсийн дарга, цагдаагийн 
хурандаа Э.Бөхбат Орон нутгийн зам дахь осол, хэргийн нөхцөл байдлын талаар зэрэг нийт 27 
төрлийн мэдээллийг тус тус байршуулав.   

“Орон нутгийн зам-хөдөлгөөний соёл” нэгдсэн арга хэмжээний хүрээнд 2018 оны 8 дугаар 
сарын 28, 29-ний өдрүүдэд ЦЕГ-ын Хэвлэл мэдээллийн төв, UBS телевизтэй хамтран 
Өвөрхангай, Хэнтий  чиглэлд хурд хэтрүүлэх, суудлын бүс, согтуу, зэрэг сэдвээр зорилтот 
нэвтрүүлэг бэлтгэн 13 телевизэд хүргүүлж, олон нийтэд түгээсэн.  

 
   3.6 Авлигаас урьдчилан сэргийлэх чиглэлээр зохион байгуулсан ажил, арга 

хэмжээний талаар, түүний үр дүн: 
 
Авлигын эсрэг хуулийн 10 дугаар зүйлийн 10.3 дахь хэсэг, Нийтийн албанд нийтийн 

болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх 
тухай хуулийн 23 дугаар зүйлийн 23.3 дахь хэсэгт заасныг үндэслэн тус албанд III дугаар 
улиралд  томилогдсон 49 алба хаагчаар хувийн ашиг сонирхлын болон хөрөнгө орлогын 
мэдүүлгийг нь хугацаанд нь шинэчлэн гаргуулж, баталгааны хуудсыг хүлээн авч хүлээн авсан 
тухай бүртгэлийг тухай бүрт нь https://meduuleg.iaac.mn/ цахим санд бүртгэн ажиллаж байна.  

Авлигын эрсдэлээс урьдчилан сэргийлэх 2018 оны төлөвлөгөөний дагуу харьяа дүүргүүд 
дэх Замын цагдаагийн хэлтсүүдэд ухуулга сурталчилгааны зурагт материалыг хүргүүлэн 
иргэдэд харагдахаар байрлалд байрлуулах, үүнтэй уялдуулан авлигатай холбоотой мэдээллийг 
хүлээн авах утасны жагсаалтыг харьяа газар, хэлтэс, нутаг дэвсгэр хариуцсан замын 
цагдаагийн нэгжүүдийн хүлээлгийн танхимд байрлуулсан. 

Тус албанд болон нутаг дэвсгэр хариуцсан цагдаагийн байгууллагад замын цагдаагийн 
чиглэлийн офицерын албан тушаал /ажлын байр/-д шинээр болон шилжин томилогдохоор 
хүсэлт гаргасан 38 алба хаагчаар “Нийтийн албанд томилогдохоор нэр дэвшсэн этгээдийн 
хувийн ашиг сонирхлын урьдчилсан мэдүүлгийн маягт”-ыг бөглүүлж материалын хамт 
Цагдаагийн ерөнхий газрын Хүний нөөцийн хэлтэс хүргүүлсэн. 

Хувийн ашиг сонирхол, хөрөнгө орлогын мэдүүлгийг гаргах явцад алба хаагчдад заавар, 
зөвлөмж өгч баталгааны хуудсыг хэвлэж өгсөн алба хаагчдын мэдүүлгийг хянаж 
баталгаажуулсан. 

Албаны төв байр болон харьяа газар, хэлтсүүдийн байранд иргэдэд харагдахуйц 
Авлигын эсрэг хуулийн заалт бүхий 4 төрлийн зурагт хуудас 36 ширхгийг байрлуулсан. 
 

Дөрөв. Алба хаагч, ажилтны ажиллах нөхцөл, нийгмийн асуудлыг хангах, эрүүл 
мэндийг хамгаалах чиглэлээр:  

 
4.1 Алба хаагч, ажилтны ажиллах нөхцөл, нийгмийн асуудлыг дээшлүүлэх 

чиглэлээр: 
  
Тус албаны үйл ажиллагааг олон нийтэд таниулах, албан үүргээ гүйцэтгэж яваад амь 

үрэгдсэн алба хаагчдынхаа гэгээн дурсгалыг хүндэтгэх, үйл хэргийг нь мөнхжүүлэх, тэдний гэр 

бүл, төрөл төрөгсдөд хүндэтгэл үзүүлэх зорилгоор “Бид мартахгүй” хүндэтгэлийн өдрийг албаны 
төв байранд зохион байгуулсан. Уг арга хэмжээний талаар болон 2007 оноос эхлэн албан үүргээ 
гүйцэтгэж яваад алтан амиа алдсан алба хаагчдаа дурсан санах өдөр болгон өдгөө 11 дэх 
жилдээ тасралтгүй зохион байгуулж, нийт 17 телевиз 7 сайтаар дамжуулж иргэд олон нийтэд 
хүргэх ажлыг зохион байгуулсан. 

 Алба хаагчдын чөлөөт цагийг зөв боловсон өнгөрүүлэх, хамт олны дунд найрсаг уур 
амьсгал бий болгох зорилгоор жил бүр уламжлал болгон зохион байгуулагддаг “Чадварлаг хамт 
олон-2018” цогцолбор тэмцээнийг энэ оны эхний хагас жилд багтаан 10 төрлөөр зохион явуулж, 
нэгдсэн дүнг гарган тэмцээнд амжилттай оролцсон нэгж, алба хаагчдыг шагнаж урамшуулах 
ажлыг зохион байгуулсан.     

Албаны “Соён гэгээрүүлэх ажлын төлөвлөгөө”-нд тусгагдсан “Соёлч хэлтэс” сэдэвт 3 
сарын аяны  хүрээнд харьяа нэгжүүдийн байр, пост, иргэдэд үзүүлж байгаа үйлчилгээ, алба 
хаагчдын харилцаа хандлагын талаар судалгаа явуулж, ахлах мэргэжилтэн, цагдаагийн хошууч 
Я.Соронзонболд, эмэгтэйчүүдийн зөвлөлийн дарга, цагдаагийн хошууч Д.Дэлгэрмаа, сэтгэл 
зүйч, цагдаагийн ахмад Э.Бямбажаргал нар Сонгинохайрхан, Чингэлтэй дүүрэг дэх Замын 
цагдаагийн хэлтсийн байрны тохижилт, үйл ажиллагаатай танилцаж, алба хаагчидтай хийх 
уулзалтыг зохион байгуулж, холбогдох үнэлгээг албаны удирдлагад танилцуулан 
шалгаруулалтыг хийн ажиллаж байна.     
              Тээврийн хэрэгслийн хурд хэтрүүлэх зөрчлөөс урьдчилан сэргийлэх, осол, хэргийг 
бууруулах, алба хаагчдын ажиллах нөхцлийг сайжруулах, хяналт шалгалтыг үр дүнтэй зохион 
байгуулахад дэмжлэг үзүүлэх зорилгоор улсын төсвийн хөрөнгө оруулалтаар Цагдаагийн 
ерөнхий газар “Смарт траффик” ХХК-тай байгуулсан гэрээний дагуу “ТРСАМ-Н10” маркийн 27 
ширхэг зөөврийн хурд хэмжигч багажийг тус албанд хүлээлгэн өгөх арга хэмжээ 2018 оны 08 
сарын 24-ний өдөр зохион байгуулагдсан.   

Дээрх арга хэмжээнд  Цагдаагийн ерөнхий газрын дэд бөгөөд Нийслэлийн цагдаагийн 
газрын дарга, цагдаагийн хурандаа Д.Ядамдорж, Цагдаагийн ерөнхий газрын Санхүү, аж ахуйн 
албаны дарга, цагдаагийн хурандаа Ж.Эрдэнэболд нар Тээврийн цагдаагийн алба, мөн албаны 
Замын цагдаагийн газрын удирдлагууд оролцсон.  

Ком лазер HP110 маркийн зөөврийн хурд хэмжигч нь 100 мянган тээврийн хэрэгслийн 
хурд хэтрүүлсэн зөрчлийг өөр дээрээ хадгалах багтаамжтай, гараар барих болон суурин 
байдлаар хэрэглэх боломжтой, GPS системтэй бөгөөд бүх хурд хэмжигч багажийг Монгол улсын 
Стандарт хэмжил зүйн газраас баталгаажуулсан. Цаашид  технологийн шийдлээр тухайн хурд 
хэмжигч багажийг Замын хөдөлгөөний удирдлагын төвтэй шууд холбох ажил хийгдэх юм. 

 Алба хаагчдын ажил албандаа хандах хандлага, шинэ санал, санаачлагыг нэмэгдүүлэх, 
хамт олны уур амьсгалыг сайжруулах, ажлын бүтээмжийг дээшлүүлэх зорилгоор сар бүр 
шалгаруулдаг “Чадварлаг алба хаагч”-аар тус албаны Чингэлтэй дүүрэг дэх Замын цагдаагийн 
хэлтсийн цагдаа зохицуулагч, цагдаагийн дэд ахлагч Г.Жавхлан, мөн хэлтсийн  зохицуулагч, 
цагдаагийн дэслэгч Э.Ариунболд,  Мөрдөн шалгах газрын Эрүүгийн цагдаагийн хэлтсийн 
эрүүгийн төлөөлөгч, цагдаагийн ахлах дэслэгч Э.Оч-Эрдэнэ нар шалгарч, сарын үндсэн 
цалингийн 20 хувиар шагнуулсан. 

 Төмөр зам дахь цагдаагийн газраас Улаанбаатар төмөр замын хувь нийлүүлсэн 
нийгэмлэгтэй байгуулсан “Хамтран ажиллах гэрээ”-ний үндсэн дээр Айраг өртөөний цагдаа, 
цагдаагийн дэд ахлагч А.Лхагвасүрэнг төвийн халаалттай 1 өрөө орон сууцаар хангуулсан.  

 
4.2 Эрүүл мэндийг хамгаалах чиглэлээр зохион байгуулсан ажил, арга хэмжээ: 
 

Албан үүргээ гүйцэтгэж байгаад гэмтэж бэртсэн Мөрдөн шалгах хэлтсийн ахлах мөрдөгч, 
цагдаагийн хошууч Т.Эрдэнэлхагва, Сонгинохайрхан дүүрэг дэх замын цагдаагийн хэлтсийн 
цагдаа зохицуулагч, цагдаагийн ахлах ахлагч М.Нармандах нарын 2 алба хаагчийг гэнэтийн 
ослын даатгалын “МИГ” ХХК-д бүртгүүлж, үйлдвэрлэлийн ослын акт тогтоолгохоор холбогдох 
материалыг бүрдүүлж, Нийслэлийн мэргэжлийн хяналтын газрын хөдөлмөрийн улсын 
байцаагчид хүргүүлж ажилласан.  

Алба хаагчид ээлжийн амралт эдэлж эхэлсэнтэй холбогдуулан алба хаагчдын эрүүл 
мэндийг сэргээн засах, чөлөөт цагийг зөв боловсон өнгөрүүлэх зорилгоор Монгол Улсад үйл 
ажиллагаа явуулж буй рашаан сувилал, амралтын газруудын танилцуулгыг харьяа газар, 
хэлтсүүд рүү хүргүүлсэн.  

Алба хаагчдын сэтгэцийн эрүүл мэндийн боловсролд зориулан “Сэтгэл түгшилт”, 
“Нойргүйдэл”,”Сэтгэл гутрал”, “Архаг ядаргаа”, “Тайлбарлаж боломгүй бие махбодын зовиур 
шаналгаа” зэрэг сэдвүүдээр мэдээлэл бэлтгэн алба хаагчдад хүргэн ажиллаж байна.  

Төрийн тусгай алба хаагчдын нэгдсэн эмнэлэгтэй хамтран эрүүл мэндийн даатгалын 
сангаас төлбөрийг шийдвэрлүүлэн алба хаагчдыг өвчлөлөөс урьдчилан сэргийлэх, эрүүл 
мэндийн урьдчилан сэргийлэх үзлэгт хамруулахаар албан бичиг хүргүүлэн энэ оны 3 дугаар 
улиралд багтаан нэгдсэн үзлэгийг зохион байгуулахаар төлөвлөн ажиллаж байна.   

Цагдаагийн ерөнхий газрын даргын А/135 дугаар тушаалаар баталсан “Эрүүл цагдаа” 
хөтөлбөрийн хүрээнд алба хаагчдын хорт зуршлын талаарх тандалт, судалгааг харьяа 
нэгжүүдийн 334 алба хаагчдын дунд явуулж, дүнг Цагдаагийн ерөнхий газарт хүргүүлсэн.      

Зоонозын өвчин судлалын төвтэй хамтран 2018 оны 08 дугаар сарын 24-нөөс 27-ны 
өдрүүдэд алба хаагчдыг тарваган тахлаас урьдчилан сэргийлэх зорилгоор нийт 250 алба 
хаагчдад 250 тун вакциныг хийж, алба хаагчдын аюулгүй байдлыг хангасан.  

Мөн алба хаагчдын эрүүл мэндийн байдлыг тандаж, цаашид нарийн мэргэжлийн эмчийн 
үзлэг шинжилгээнд хамруулах зорилгоор суурь өвчлөлийн судалгааг авч эхлээд байна. 

Засгийн газрын 2017 оны 249 дүгээр тогтоолоор баталсан “Цагдаагийн алба хаагчийг 
сэтгэл зүйн нөхөн сэргээх эмчилгээнд хамруулах журам”, Цагдаагийн байгууллагын үйл 
ажиллагааны журам” /код 938/-ын дагуу Тээврийн цагдаагийн албаны алба хаагчдын сэтгэл зүйн 
байдлыг тодорхойлох зорилгоор “Ажлаас халшрах хам шинж”, “Сэтгэл зүйн хүчин чармайлт”-ыг 
илрүүлэх 2 төрлийн 52 асуумж бүхий сорилыг төвийн газар хэлтсийн 296, орон нутгийн замын 
цагдаагийн тасаг, хэсгийн 206  нийт 502 алба хаагчаас авч, үр дүнгийн боловсруулалт хийн 
ажиллаж байна.  

Алба хаагчдын сэтгэл зүйн мэдлэгийг дээшлүүлэх, сэтгэцийн тулгамдсан асуудлыг 
хэрхэн шийдвэрлэх, гэр бүрийн харилцаа зэрэг сэдвүүдээр сар бүр “Сэтгэлийн цар” сэтгэл зүйн 
мэдээлэл бэлтгэн харьяа газар, хэлтсийн алба хаагчдад хүргэн ажиллаж байна. 
 

ТАВ. Дүгнэлт 

 
 

Тус алба нь улсын хэмжээнд хөдөлгөөний аюулгүй байдлыг хангах, зам тээврийн осол, 
хэрэг, зөрчлөөс урьдчилан сэргийлэх чиглэлээр Монгол Улсын Их Хурлаас батлан гаргасан 
хууль тогтоомж, Засгийн газрын тогтоол шийдвэр, бодлого чиглэлийг хэрэгжүүлэх ажлыг зохион 
байгуулж, үйл ажиллагаандаа Хууль зүй, дотоод хэргийн сайд, Цагдаагийн ерөнхий газрын 
даргын тушаал, түүгээр батлагдсан журам, заавар, Цагдаагийн байгууллагаас 2018 онд 
дэвшүүлсэн зорилт, үйл ажиллагааны төлөвлөгөөнд тусгагдсан заалтуудыг хэрэгжүүлэх ажлыг 
зохион байгуулж, хэрэгжилтэд хяналт тавин ажиллаж  байна.  

Хууль зүй, дотоод хэргийн сайдын 2018 оны А/159, Цагдаагийн ерөнхий газрын даргын 
мөн оны А/208 дугаар тушаалаар Цагдаагийн байгууллагын бүтцэд Замын хөдөлгөөний аюулгүй 

байдлын тухай хууль тогтоомжийн хэрэгжилтийг хариуцан зохион байгуулах, төмөр зам, иргэний 
агаарын тээвэр дэх цагдаагийн газар, хэлтсийг харьяалан удирдах, нутаг дэвсгэр хариуцсан 
цагдаагийн байгууллагыг мэргэжил, арга зүйн удирдлагаар хангах чиг үүрэг бүхий Тээврийн 
цагдаагийн алба байгуулагдсан. 

Агаарын, төмөр зам болон авто замын тээврийн салбарт гарч буй гэмт хэрэг, зөрчилтэй 
тэмцэх, урьдчилан сэргийлэх нэгдсэн бодлого боловсруулан хэрэгжүүлэх, энэ төрлийн үйл 
ажиллагаа явуулдаг яам, агентлаг, гадаад дотоодын төрийн болон төрийн бус байгууллагуудтай 
хамтын ажиллагааг өргөжүүлэн хөгжүүлэхэд бүтэц, зохион байгуулалтын хувьд хүндрэл үүсгэж 
байсан юм. Тиймээс хууль эрх зүй болон практик хэрэгцээ шаардлагад тулгуурлан дээрх гурван 
газар, хэлтсийг нэгтгэж, Тээврийн цагдаагийн алба болгон бүтэц, зохион байгуулалтыг нь 
өөрчилсөн. Монгол Улсын нутаг дэвсгэрт зорчих зорчигч, ачаа тээвэрлэлтийн үеийн болон 
замын хөдөлгөөний аюулгүй байдлыг хангах, холбогдох хууль тогтоомжийн хэрэгжилтэд хяналт 
тавьж, мөрдүүлэх, төмөр зам, нислэгийн аюултай бүс, өртөө буудлын орчимд нийтийн хэв 
журам сахиулж, хөдөлгөөний аюулгүй байдлыг хангах, гэмт хэрэг, зөрчлөөс урьдчилан 
сэргийлэх, иргэд, зорчигчдоос ирүүлсэн санал хүсэлт, гомдлыг шалгаж шийдвэрлэх зэрэг чиг 
үүргийг хэрэгжүүлэхээр ажиллаж  байна.  

Тээврийн цагдаагийн алба байгуулагдсанаар Монгол Улсын тээврийн салбарын 
цагдаагийн байгууллагад хамаарах хууль тогтоомжийн хэрэгжилт болон гарч буй гэмт хэрэг, 
зөрчилтэй тэмцэх ажиллагаанд ахиц гарах бөгөөд гэмт хэрэг, зөрчлийн нөхцөл байдал, түүнд 
нөлөөлөх хүчин зүйлийг судлах судалгаа, мэдээлэл, дүн шинжилгээний ажлын чанарт ахиц 
гарч, зарим нэгжийн үйл ажиллагааны давхардал арилж, шуурхай байдал дээшлэх эерэг үр 
дүнтэй ажил болно.    

    
 
 
 
 

ТЭЭВРИЙН ЦАГДААГИЙН АЛБА 


